
shrInivAsaguNAkaraH

ஶ்ரீநிவாஸகு³ணாகர:

ஶ்ரீ:

அத²ஶ்ரீவரதா³சார்யவிரசித:ஶ்ரீநிவாஸகு³ணகர: ।
வாதி³கண்டீ²ரவஶ்ரீமத்³வரதா³ர்யேண தீ⁴மதா ।
வ்யாக்²யா ஶ்ரீவாஸகாவ்யஸ்ய லிக்²யதே பத³யோஜநீ ॥
ஶ்ரீவேங்கடேஶ்வரஸ்தோத்ரமாரப⁴தே–
ஶ்ரீப்⁴ரு’த்ஸத்³வ்ரு’ஷகோ³த்ரஶேக²ரமணே வேத³ப்ரவக்த: ஶுசே
லோகாஸ்வாத்³யசரித்ர ஸுந்த³ரதநோ தீ⁴வாரிபி: ⁴ க்ஷாலிதே ।
ஸஸ்வைதத்³வரத³க்ஷிணா ஶுப⁴கு³ணாஸாலங்க்ரு’திர்விஸ்பு²ர-
த்ஸத்³வ்ரு’த்தா கவிதா மயா தவ பதே³ தா³ஸேந பா⁴வ்யாऽர்ப்யதே ॥ 1॥
வாண்யாஸ்யோऽஸமத்³ரு’க் ஸஹஸ்ரவத³நோ த்³யோஸத்புரோதா: ⁴ஸ்வபூ⁴-
ஹ்ரு’ஜ்ஜாதா³த்தவர: புராணவரக்ரு’த் தத்புத்ரகஸ்தத்ஸுத: ।
ஸேநேஶோ வரபா⁴ஷ்யக்ரு’த் தவ பரா க⁴ண்டாऽஹமல்பம் பரம்
யௌஷ்மாகீநகு³ணாதி³கம் கத²யிதும் லக்ஷ்மீஶ ஶக்தோ ந கிம் ॥ 2॥
வ்யோமாப்³ஜாயிதஸீமபூ⁴மிகமபி ஶ்ரீப்⁴ரு’த்³ப⁴வத்³வைப⁴வம்
தாவச்சித்ஸுலப⁴ம் த்⁴ரு’தாம்ரு’தரஸம் ஸஞ்ஜீவநைகௌஷத⁴ம் ।
யாவச்ச²க்தி வதா³மி யாமி ஸுஸுக²ம் தேநைவ கார்த்ஸ்ந்யேந க:
பாநாஶக்த இதி ப்ரபு⁴ஞ்சதி பயோ கா³ங்க³ம் ஸத்ரு’ட்சேதந: ॥ 3॥
வாணீநாத²முகா²மரர்ஷிஶட²ஜித்³ராமாநுஜார்யாதி³வா-
க்³ஜாலே ஸத்யபி ஶப்³த³ஶக்யஶுப⁴தாயுக்தே த்ரயீபா⁴விநி ।
காங்க்ஷேதே² பிதரௌ மமைவ மது⁴ரம் ஶப்³த³ம் யுவாம் ஶ்ரீஹரீ
லோகேऽக்³ர்யாத்மஜவாக்சயே ஸதி ஶிஶோரவ்யக்தஶக்யம் [ப்³த³ம்] யதா² ॥ 4॥
அக⁴டிதக⁴டநாயாம் த்வத்ஸமோऽஸ்மி ப்ரஸித்³தா⁴
வ்ரு’ஷத⁴ரத⁴வ ஸா தே பண்டி³தம்மந்யதேத்³த: ⁴ ।
நுதிக்ரு’திப⁴ரபா⁴ரீ து³ர்க⁴டம் ஶாஸ்த்ரத்³ரு’ஷ்ட்யா
பரமிஹ க⁴டயாமி ஶ்ரீஶ ஶப்³தா³ர்த²ஜாலம் ॥ 5॥

ஶ்ரீநிவாஸகு³ணாகர:

பூர்வம் வ்யாஸமநுப்ரவிஶ்ய மஹிதாநுச்சார்ய ஶப்³தா³ந் ஸ்வயம்
தம் பூஜாஸ்பத³மாதநோரஸுபதே³ த்வம் சௌர்ய [ர] வத் கௌதுகாத் ।
அத்³யைநம் ஸமநுப்ரவிஶ்ய குடிலாந் ஶப்³தா³நிமாநுச்சரந்
மாம் ஹாஸ்யாஸ்பத³மாதநோஷ்யபி ததா² ஶேஷ: க்ரு’தார்தோ²ऽஸ்மி ஹி ॥ 6॥
நிஶாமுக²நடந்மஹாநடகிரீடகோடிஸ்பு²ர-
த்ஸுதா⁴நிதி⁴க³லத்ஸுதா⁴மிலிதகா³ங்க³ப⁴ங்கோ³பமம் ।
கவித்வமிஹ மே பு⁴வி த்வத³நுஷக்திமத்³யுக்திம-
த்³விதே⁴ஹி கமலாநிதே⁴ யுவநிபீதபா³லாஸ்யவத் ॥ 7॥
இச்சா²ஸித்³தே⁴ ந ப⁴ஜதி ஜநிம் கிந்து ஸாத்⁴யே மமேத³ம்
சித்ரம் சித்தம் ஸ்வஸஹஜதயா ஶேஷதாமேவ ஸித்³தா⁴ம் ।
லிங்க³த்³வந்த்³வஸ்பு²ரத³ஜடி³மத்வத்ஸ்வரூபாபி⁴நுத்யை
வாஞ்ச²த்யுச்சைர்வ்ரு’ஷத⁴ரஶிரோநீலகல்பக்ஷமாஜ ॥ 8॥
ரமாऽபி குஸுமாதி⁴கம்ரதி³மபாணிநா ஸேவதே
ப்ரமாத³ரஹிதைவ யத்தவ தத³ங்க்⁴ரியுக்³மம் பரம் ।
மமாபி கடி²நே ஹ்ரு’தி³ஸ்தி²ததயைவ ரக்தீக்ரு’தம்
க்ஷமாமிஹ குரு ப்ரபோ⁴ வ்ரு’ஷத⁴ரேட³ஶக்தே மயி ॥ 9॥
கடி²நே தே மம சித்தே வ்ரு’த்தி: ஶக்யா ந சேச்சு²ப⁴ம் குர்வேதத் ।
குர்வந்தி ததா² லோகே நேத³ம் த்யாஜ்யம் விபோ⁴ கிமாயாஸேந ॥ 10॥
விஷ்ணோ த்வத்பத³பா⁴க்தருவ்ரஜமிதோ த்⁴வாந்தச்ச²லாந்நிஷ்பிப³ந்
தூ⁴மாலி விபு³த⁴வ்ரஜம் ஶுசிமுக²ம் ஶுத்³தா: ⁴ கலா: ப்ராபயந் ।
ஸ்வா: பீயூஷமயீர்வ்ரதாத்தக்ரஶிமாதி⁴க்யோ விஶுத்³த⁴ஸ்பு²ரத்-
ஸத்ஸங்கோ³ऽங்க்⁴ரிருஹஶ்ரியை சரதி தே ஶ்ரீஶ த்³விஜேந்த்³ரஸ்தப: ॥ 11॥
அருணதருணதரணி[கிரண] விகஸஜ்ஜலவர்திஜலஜக³ர்பா⁴ப⁴ம் ।
வ்ரு’ஷகி³ரித⁴வ தவ சரணம் ஶரணம் கரவாண்யநர்க⁴ஶாதார்த²ம் ॥ 12॥
அம்ப⁴ஸ்ஸம்ப⁴ரிதாலவாலப³லவத்³விஶ்வம்ப⁴ராரம்ப⁴வ-

த்³ரம்பா⁴ஸ்தம்ப⁴விப⁴ஞ்ஜக: கரிகர: ஶேஷாத்³ரிசூடா³மணே
ஸ்ஸாரம்ஸ்மாரமுருப்ரப⁴ம் ம்ரதி³மபா⁴கூ³ருத்³வயம் தே ஹ்வியா
ஸங்கோசம் முஹுரேதி கந்த³ரமுக²ம் பீத்வா விஷம் யாதிம் ச ॥ 13॥

நாபி⁴ர்நீ லிமநீரநிம்நஸரஸீ யத்பத்³மமாஸீத்தத:
த்வச்ச்²வாஸாநிலலௌல்யபா⁴ஜி யுவயோ: பித்ரோ: புர: பஶ்யதோ: ।
யத்ராநேகமுகா²ர்ப⁴கோ மது⁴ரஸவ்யாஸாங்கி³ப்⁴ரு’ங்கீ³ச்ச²டா-
ஸங்கீ³தாப்³தி⁴தரங்க³ஸங்க³தமநா: ப்ராஶ்நாதி டோ³லாரஸம் ॥ 14॥
ஶ்வாஸோ மந்த³மருந்மணிஸ்து முகுரோ மந்த³ஸ்மிதம் சந்த்³ரிகா
வேஶ்மோரோ வநமாலிகா வ்ரு’ஷத⁴ரேங்ஙோலா தநுத்விண்ணதீ³ ।
மத்⁴வாஸ்வாத³மதோ³த்பதந்மது⁴கரஶ்ரேண்யம்பு³பி³ந்தூ³த்கிர
த்³வார்யந்த்ரம் தவ நாபி⁴வாரிஜமித³ம் லீலாபி⁴க்லப்த்யை ஶ்ரிய: ॥ 15॥
குக்ஷிஸ்த²த்ரைலோக்யக³லோகௌக⁴விமர்த³ப்ராப்தோச்சூ²நத்வோத³யபா⁴ஜோ
வலயஸ்தே ।
தத்ஸீமாகாரா வலிஸந்த்⁴யஞ்சிதரேகா:² ஶேஷக்ஷ்மாக்ஷோணிப்⁴ரு’த்³த⁴வ

லக்ஷ்மீஶ விபா⁴ந்தி ॥ 16॥
குக்ஷிந்யஸ்தஜக³த்ரயீஜநக⁴டாஸம்மர்த³ஜோச்சூ²நதாஸம்பூ⁴தா

வலயஶ்ச ஸந்த⁴ய இமாஸ்தத்ஸீமரேகா²இவ ।
ஸத்³தீ⁴ரோத³ரப³ந்த⁴நம் விஜயதே தத்³தா⁴ரணாத³க்ஷதா

ஸந்தே³ஹாரசிதம் வ்ரு’ஷாசலஶிரஶ்சூடா³மணே ஶ்ரீநிதே⁴ ॥ 17॥
ஶ்ரீவத்ஸசிஹ்நவக்ஷா:ஶ்ரீவத்ஸலதாதிஶாயிவாத்ஸல்ய: ।
ஶ்ரீவத்ஸஸக்தசித்த:ஶ்ரீவஸ்தஜிதா³க்ரு’திர்ஹரிர்ஜீயாத் ॥ 18॥
தடித்படுகுடீரபா⁴படலஹேமபேடீரமா-
க⁴டீகுசதடீலஸத்தரபடீரபங்காங்கிதம் ।

நமத்³த்⁴ரு’த³ய பஶ்யதோஹரதரம் தவோரஸ்ஸ்த²லம்
த⁴க³த்³த⁴கி³தஸத்³த்³ரு’ஷத்³வ்ரு’ஷத⁴ரேஶ சித்தேऽஸ்து மே ॥ 19॥

பு²ல்லேந்தீ³வரகு³ச்ச²ஸுந்த³ரஶிகா² ப்ராந்தஸ்பு²டாப்³ஜா
ததோऽத⁴ஸ்தாத்³கு³ச்ச²யுகா³ஞ்சிதாக்³ரந்த விலஸந்மல்ல்யக்³ரஸத்பல்லவா ।

அப்ராப்தோபமக³ந்த⁴காந்திம்ரு’து³தாவ்யோமாம்பு³ஜம்லாநதா ந்யஸ்தா
சம்பகமாலிகோரஸி விபோ⁴ கேநாபி ஶுத்³தே⁴ந தே ॥ 20॥

ஏகா த்வத்பத³ஜா ஸமுத்³ரமக³மத்ஸிந்து: ⁴ பரா வார்தி⁴ஜா த்வாம்
ஶேஷத்³ரிக்³ரு’ஹம் ஶ்ரிதா சகசகந்நீரா லஸச்சை²வலா ।

ஸ்வப்³ஜேந்தீ³வரஶங்க²சக்ரமிது²நாவர்தா ஸ்பு²ரத்ஸைகதா
ஸ்ம்ரு’த்யாऽப்யர்தி²தஜீவநாதி³ப²லதா³ பாபாபநோத³க்ஷமா ॥ 21॥

த்வத்³த்³ரு’க்புஷ்பவத³ம்ஶுஜார்த⁴ஹஸநஸ்வாபம்
மது⁴த்⁴ராட்³மாஸோபாநைர்வலிபி⁴ஸ்ஸமேத்ய ஶிஶவே நாபீ⁴ஜுஷே சாருஜே ।

தா³தும் ஸ்வௌஷதி⁴காஜ்யமப்³ஜமநிஶம் ஹஸ்தே வஹந்தீ ப⁴வத்³-
வக்ஷஸ்தா²ப⁴வரோகி³ணே தி³ஶதி மே கிம் நாம்ரு’தம் ஸத்க்ரு’பா ॥ 22॥

ஶ்ரீஸ்த்வல்லோசநபுஷ்பவத்கரசயைரர்த⁴ப்ரபோ³த⁴ம் மது⁴-
ப்⁴ராஜ்யப்³ஜம் தவ நாபி⁴பத்³மஶிஶவே வல்யாக்²யஸோபாநகை: ।

க³த்வா தா³துமிவௌஷதோ⁴ஜ்ஜ்வலக்⁴ரு’தம் ஶங்க²ம் வஹந்தீ ப⁴வத்³-
வக்ஷஸ்ஸ்தா² ப⁴வரோகி³ணே தி³ஶதி மே கிம் நாம்ரு’தம் வத்ஸலா ॥ 23॥

பஶ்சாத்³வாஹுயுகே³ந பத்³மயுக³ளே லக்ஷ்ம்யா ஸமீபம் ஸ்வகம்
நீதே தாவகமீக்ஷணம் தி³நகரஶ்சந்த்³ரஶ்ச கோ³வ்யாபநை: ।

ஏகம் விஸ்பு²டயந் பரம் முகுலயந்நித்யம் ஸப்⁴ரு’ங்க³ஸ்வநம்
தஸ்யா வக்த்ரருசிம் கலாம் குசருசிம் கிம் ப்ராபயத்யச்யுத ॥ 24॥

சஞ்சல்லோகஜயேச்ச²பஞ்சவிஶிக²ஜ்யாவாஹராவாவலீ-

ஸ்வாது³த்வாபஹமாது⁴ரீரஸபிப³த்³வாசாஸுதா⁴ஶீகரை: ।
ஜந்யாந்தோ⁴மஹதீஸமுத்³க³தகலாதே³ஶைஸ்த்வதீ³ஶஶ்ருதிம்
மாதஸ்ஸிஞ்சஸி மா கத²ம் மம க்ரு’தே வீக்ஷ்யாபி மே ப⁴த்³த³ஶாம் ॥ 25॥

போ⁴கீ³ சந்த³நக³ந்த⁴ஸங்க³ம்ரு’து³தாவ்ரு’த்தாயதத்வைர்ப⁴வத்³-
பா³ஹுஶ்ரீஜயதீ³தீ⁴ரிதோ வ்ரு’ஷகி³ரிம் மத்வா ஜக³த்³ரக்ஷணாத் ।

பா³ஹோ: போஷ்யக⁴நாச்ச ப⁴க்ஷிதஜக³த்ப்ராணம் க⁴நத்³வேஷயுக்-
ஸ்வம் ந்யூநம் தவ வீக்ஷ்ய கேதநமகா³த்³வல்மீகரந்த்⁴ரம் ப⁴யாத் ॥ 26॥

வாராஶிஜாதி³நிஜநாரீஸமூஹகுசநீரோத்த²குட்³மலக³ணே
தாரேட்கலாநிகரமூரீக்ரு’தோல்லஸநபீ⁴ரஞ்சிதம் க்ரு’தவதீ ।

ஸ்பா²ராங்கு³லிவ்ரததிஸாரப்ரஸூநததிராராத்³த்⁴ரு’தாங்குஶத³ஶா
க்ரூராஸுரேட்கரிணி ஹா ராஜதே நக²ரபாரம்பரீ தவ ஹரே ॥ 27॥

அந்யாவார்யாதிபீ⁴மப்ரதிகலரஹிதாபாரபாப்மாஸ்மதீ³க்ஷா
தோ³ஷார்தௌ புஷ்பவந்தாவரித³ரகபடௌ த்வந்முகே²நேக்ஷணோத்கௌ ।

இச்ச²ந்தௌ ஸாக்ஷிதாம் ஸ்வாம் மதி³தரவிஷயாம் பாபநுத்தி நு
நாத்தப்ரத்யுக்தீ த்வத்குதோ வா பரமிஹ வஸத: கிம் வ்ரு’ஷக்ஷ்மாத⁴ரேஶ ॥ 28॥

த⁴ராத⁴ரத⁴ராத⁴ரம் தவ ஸுதா⁴ஜ²ரீமாது⁴ரீ-

நிராக்ரு’திது⁴ரந்த⁴ரம் த்³ரு’ட⁴தரம் நிபீயாஹவே ।
த³ரஸ்தவ ஸுஹ்ரு’த்³த்³விஷோர்த்⁴வநிமிஷேண ஹி ஶ்ரோத்ரயோ:
ஸுதா⁴க³ரலவ்ரு’ஷ்டிக்ரு’த்³ப⁴வதி புஷ்டிநஷ்ட்யோ: க்ரு’தே ॥ 29॥

ஸ்யாலம் ஶ்ரீஶ தி³நேதி³நேऽக்ஷதஜலத்⁴யுத்பத்திமஸ்தோபமத்-
வத்³வக்த்ராபி⁴ப⁴வேச்ச²யாऽऽக³தமத² த்வத்பந்நகே²ந க்ஷதம் ।

ஹீதம் பீதகலங்கது³ர்ப⁴ரக³ரம் ஹா காலசக்ரே விது⁴ம்
விந்யஸ்ய ப்⁴ரமயஸ்யஜேந விக³ரம் கர்தும் ரவாத்தத்பிது: ॥ 30॥

மத்வாऽऽஸ்யாக்ரமணோத்கமக்ஷியுக³ளம் த்வச்ச்²மஶ்ருரேகா² நதா
தந்மத்⁴யம் தவ சோந்நதாநுநயநேக்ரு’த்நாஸா ஜகா³ம ஶ்ருதி: ।

ஸ்வாநுல்லங்க⁴நதீ: ⁴ ஸமீபமலிகம் ப்⁴ரூஸீமலோலீக்ரு’தே
மூர்த⁴ந்யஞ்ச கசம் ஸ பா⁴க³மபரம் பீ⁴த்யா கிமு ஶ்ரீநிதே⁴ ॥ 31॥

ந்யக்க்ரு’தகமலோல்லஸிதம் ஶ்ருத்யந்தநிஷக்தமஸ்தமித்²யாத்³ரு’ஷ்டிக் ।
த்³ரு’ஷ்ட்வேவ ப⁴க்தவ்ரு’ந்த³ம் த்³ரு’க்³த்³வயமாஸீத்ததா² வ்ரு’ஷாத்³ரீஶ ॥ 32॥
ஆக்⁴ராதும் முக²மீஶ கிந்நு ப⁴வதா குந்த³வ்ரஜ: ப்ராபித:
கிம் காருண்யஸுதா⁴ப்³தி⁴பே²நபடலீ சித்தாத்³ப³ஹிர்நிர்க³தா ।

லக்³நா த்வத்³வத³நேந்து³பாநஸமயே மாது⁴ர்யலோபா⁴த்³வராத்
கிம் லக்ஷ்மீரத²வா [ரத³பா⁴]முகுந்த³ கிமித³ம் மந்த³ஸ்மிதம் தேऽத²வா ॥ 33॥
ப³ந்தூ⁴காம்பு³ஜகுந்த³சம்பகஸுமாந்யோஷ்டா²க்ஷித³ந்தாவலீ-

க்⁴ராணம் முக்²யருசீஹயா ஸமப⁴வந் யுக்³மம் து ஸாரங்க³யோ: ।
ஶாக்²யந்தஸ்ப்ரு’ஹயால்வத³ப்⁴ரமஹிமஶ்ரீத்³ரு’க்த்வமாஶ்ரித்ய கிம்
தத்ர ஶ்ரீப்ரிய ஸர்வக³ந்த⁴ரஸஸல்லப்³த்⁴யா ஸதா³ மோத³தே ॥ 34॥

ஆராத்⁴யாராத⁴ந[க]பரிஶோத⁴கவேதா³வலீதி⁴யை ப⁴வத: ।
ச²ந்த:³ப்ரவக்துராஸ்யே விமலே ரத³மாலிகே ப⁴வத: ॥ 35॥
அக⁴டிதக⁴டநாலக்ஷ்யம் வக்த்ரேந்தௌ³ ஶ்மஶ்ருதிமிரமேதத்தே ।
நாஸாசம்பகநிகடே ப்⁴ரூப்⁴ரு’ங்க³ஶ்ரேணிகேவ லக்ஷ்மீஶ ॥ 36॥
ஜித்வா ப்ராக்ரு’தஸாத⁴நைர்ஜக³த³தோ²ஸாத்⁴யேதராம்ஸ்தைர்முநீந்
தி³வ்யே தே த⁴நுஷீ ப்⁴ருவௌ ரதியுதஸ்தூண்யௌ ச ஜங்கே⁴ ஸ்மர: ।

வர்ஷ்பே⁴ந்தீ³வரஜாலமங்க்⁴ரிகரத்³ரு’க்³வக்த்ரம் ச பத்³மாந்யஹோ
யத்நை: ப்ராப்ய சகார பூருஷமணே தைர்வல்லவீஸ்த்வத்³விடா: ॥ 37॥

ஸாராசிரத்³யுதிகநீராபி⁴ராமதரதா⁴ராத⁴ராதி⁴பக⁴டா
தோ³ராஹவப்ரசயதீ⁴ராநுஶாஸிதப⁴கோ³ராஶிஜாயுததநோ

ஸ்வாராண்முகா²க்³ரிமுக²ஹீராலியுங்மகுடபா⁴ராஜிதீ³பபடலீ
நீராஜிதாங்க்⁴ரியுக³ நாராயணாத்³யபரமாராத³ஶர்ம ஹர மே ॥ 38॥

வ்ரு’ந்தீ³பூ⁴ததமிஸ்ரபு³த்³தி⁴கலயச்சண்டா³ம்ஶுபா⁴மண்ட³லீ-

ஶங்காமங்குரயத்ஸுரத்நருசிரம் ஶேஷாசலாதீ⁴ஶ்வர ।
ப³த்³த⁴ம் மூர்த்³த⁴ஜகுட்³மலம் கப³லயந்நம்ராத⁴ராஶ்யாகி³ரத்-
த்வத்காருண்யகலாமிவ ப்ரகடயத்யேதத் கிரீடம் தவ ॥ 39॥

அலிஜலத⁴ரப³லபி⁴து³பலதிமிரலகி⁴மகலநஸப³லகப³ரருச: ।
ஜநத்³ரு’க³கு³ணபரிஹ்ரு’திமதிக்ரு’தபரிவ்ரு’தி

ப⁴வதி தவ நு ஸும மகுடம் ॥ 40॥
ஶ்ரீப்⁴ரு’த்³ருத்³த⁴கசம் ஶ்ரமைகப²லத³ம் கிம் தே கிரீடம் மஹத்
சித்ரம் மந்மகுடம் ஶிரஸ்ஸ்த²மபி மே பி³ப்⁴ரத்³ப⁴ரம் பா⁴ஸயத் ।

ஸத்³க³ம்யம் பரமம் பத³ம் த்வவதி தே ப்ராசீநமப்யுத்தரம்
ஸர்வஸ்மாத்பரிபூரயத்யுருதரா:ஸ்வாஶா மஹத்³வர்ண்யதே ॥ 41॥

ஸாக்ஷிண்யாப்ததமா த³யாம் தவ க³தா ஸர்வார்த²விந்மாது⁴ரீயுக்
ஶ்ருத்யந்தபதா³பி⁴ராமநிநதா³ஸர்வைஸ்த்வதீ³யைஸ்ஸஹ ।

த்வத்³க⁴ண்டைவ ஸஹஸ்ரதா⁴ நிகடபா⁴க்³ப்³ரூதே ஜக³த்³தூ⁴ர்வஹம்
த்வத்³ப்⁴ரு’ந்மந்மகுடப்ரஸித்³தி⁴மதி⁴காம் ஶ்ரீவல்லப⁴ ஶ்ரூயதாம் ॥ 42॥

ஶேஷத்வேந நிரூபிதம் கு³ருவரைஸ்தச்சே²ஷதாமாஶ்ரிதை:
ஸ்வாமித்வம் நிருபாதி⁴கம் ப⁴ஜத³ஹோ நிர்தோ³ஷமத்ஸ்வத்வபா⁴க் ।

லக்ஷ்மீபா⁴க³த⁴ரீக்ரு’தம் து ப⁴வதா லோகாநுகூலம் புரா
த்வாமுத்³வாஸ்ய தவ ப்ரபு⁴த்வமகரோந்நோ வேத்ஸி கிம் தத்ப்ரபோ⁴ ॥ 43॥

கா³வோ யத்ர நிரூப்யமாணவிலஸத்³ரூபாநுக³ச்ச²த்⁴த்³ரு’த:³
ஸோத்கண்டா² விசரந்த்யஹோ ஸுமநஸாம் பத்³வாऽப்யஜாநாம் க³வாம் ।

ஶீர்ஷேஷு ப்ரதிபா⁴தி நிர்மலத்³ரு’ஶாம் த்வத்³க³த்யுபாயாத்மதா
யஸ்மிந்நேவ விபா⁴தி தேந ஸத்³ரு’ஶம் லக்ஷ்மீஶ கிம் வர்ததே ॥ 44॥

கே³ஹாதே³ர்மநுஜாஸ்த்ரிவிஷ்டபஸத³ஸ்தேஷாம் பயோஜாஸந:
தேஷாம் தஸ்ய ச வேங்கடாசலபதே ஶ்ரீஶஸ்ய தே ஶ்ரீஶ பாத³த்³வயம் ।

யத்தஸ்யாபி ஹி பாது³காமணிமயம் ஸம்ரக்ஷகம் பும்மணிவ்யாகீர்ணம்

தத³நந்யரக்ஷககத²ம் மாம் ஸர்வதா³ ரக்ஷது ॥ 45॥
ஸ்தோத்ரம் கோ³த்ராபதீநாம் ந குரு முக²முதா⁴ ஸ்வாய தே ஜ்ஞா யதி³ஸ்யு:
நோ ஜாநந்த்யுக்திஶக்திம் த்ரிசதுரபத³தீ⁴லோலவாசோ யதி³ஸ்யு: ।

து³ர்வாராக²ர்வக³ர்வா: பரிப⁴வசதுராஸ்ஸித்³த⁴யோ யத்³யலப்⁴யா:
நாத்மஶ்லாகா⁴ம் ஸஹந்தே ந தவ ப²லலவஸ்தத்³ப⁴ஜ ஶ்ரீநிவாஸம் ॥ 46॥

நோ க³ச்சே:² கவிதே ஸுதே க்ஷிதிபதிம் த்வம் சந்த³நத்³ரும் த⁴நே
க³ந்தே⁴ லோலதயா ஸஸம்ஶயபு³த⁴க்ரூராஹயஸ்தத்ர ஹி ।

அந்யோந்யைக்யக³லத்குதூ³ஷணவிஷா:ஸாத்⁴வோஷதி⁴ஸ்பர்ஶதோऽப்யேக்³ரே
த்வாம் ப³த மாரயேயுரசிராத் தத் பத்ரிபத்ரம் ப⁴ஜ ॥ 47॥

போ³த்³தா⁴ரோऽபி ஸமித்³த⁴மத்ஸரதயா நாத்³தா⁴வஹித்தா²சணா:

ஶுத்³தோ⁴க்திஷ்வவிஶுத்³த⁴பு³த்³தி⁴ஜநநஶ்ரத்³தா⁴லுதாத்யுத்³த⁴தா: ।
மத்³தீ⁴காநபி வித்³த⁴யந்தி கவிதே ஶ்ரத்³த⁴த்ஸ்வ தேமேऽத்³தா⁴வசோऽ
ப³த்³த⁴க்ஷ்மேஶகு³ணா ஜக³த்³த⁴வபதே³ நத்³தா⁴ மம்ரு’த்³தா⁴ ப⁴வ ॥ 48॥

வித்³வத்³த்³வேஷப்⁴ரு’தோ முதா⁴பத³க³ணா: ப்ரோச்சைஸ்ஸ்வரா நிஸ்த்ரபா:
ஸங்கேதேந பரஸ்பரம் ஸ்வவிஜயே ஸாக்ஷித்வமப்யாஶ்ரிதா: ।

ஸத்³பு³த்³தீ⁴நபி வஞ்சயந்தி விபு³தா⁴ந் பூ⁴பாந்திகே நாஸ்திகா
வித்³யாவித்தவிகா⁴துகா பு⁴வி க்ரு’தே லக்ஷ்மீஶமேவாஶ்ரய ॥ 49॥

கௌ³ர்கா³ம் க³வா க³வே கோ³ர்கோ³ர்க³வி கௌ³ர்யஸ்ய பாதி ய: ।
வராய பீட³காந் வ்யாப்தாந் த³த்தே தம் ஶ்ரீநிதி⁴ம் ப⁴ஜ ॥ 50॥

வ்ரு’ஷாசலேஶிது: பதா³ஶ்ரிதா:குப்⁴ரு’ந்முதா³ऽऽபதத்-
ப²லாதி³வந்மஹாப²லார்தி²நோऽப்யவாந்தரம் ப²லம் ।

அகாங்க்ஷிதாமபி ஶ்ரியம் ப்ரயாந்தி ஶேஷவ்ரு’த்திஸத்ப²லா
பரேரிதாம் மஹீம் புரேவ தஸ்ய பாது³கா ॥ 51॥

ஆராத்³வேகா³த³ரிஷ்டம் ப⁴வதி ப³ஹுதரம் யத்பதா³ப்³ஜாநதாநாம்
ஸவ்யௌ பா⁴கௌ³ யதீ³யௌ நிரவதி⁴கருசீ சாருபா⁴ப்⁴யாம் ச மாப்⁴யாம் ।

விப்⁴ராஜத்புஷ்பவத்³பா⁴பரிஹஸநசணே யத்கராம்போ⁴ஜஹேதீ
ஶ்ரீநாத:² ஶ்ரேயஸீ ஸோऽப்ரதிமப³லப⁴வாஸங்க்³யதீ⁴நே கரோதி ॥ 52॥

வநசர ராம புஷ்டவரகோ³ த்³ருஹிணார்யதநோ
விரசிதஸூத்ரவேத³மயகாவ்யபுராணததே ।

ஶ்ரீநிவாஸகு³ணாகர:

பரக²பயோதி⁴ஜீவஶுப⁴தே³ஶநிவாஸரதே [பர] மயி ச
வஸஸ்யஹோ ஸக்ரு’ப வத்ஸல மாதி⁴பதே ॥ 53॥

உத்³யத்ஸூநஸமீபபா⁴க் பரப்⁴ரு’தா த்³ரு’ஷ்டம் த்³விதீயக்ஷண-

ப்ராப்தாமார்த³வமித்³த⁴ஸூநஜயக்ரு’த்³த³ந்தாவலீஸங்கி³ந: ।
லக்ஷ்ம்யாஸ்வாத்³யரஸஸ்ய நித்யம்ரு’து³தாருண்யஸ்ய சாடீகதே
ஶேஷாத்³ரீஶ தவாத⁴ரஸ்ய கிமு பா⁴ஸம்பல்லவம் பல்லவம் ॥ 54॥

கௌ³ர்யஸ்யாமரவைரிநாஶநபடுஸ்தத்கர்ணநாதா²சலோ
தா⁴மைதந்நிதி⁴பா⁴நுகுஞ்சித³லயுக்³கே³ஹாவிஹாராஸ்பத³ம் ।

வத்ஸம் தத்பத³வைரிஹேதிகபடக்³ராஹிச்சி²தா³வர்ணித:
காமஸ்தச்ச²தஜித்தநுஸ்ததி³தரா ஶ்ரீ: பாது தே³வஸ்ஸ ந: ॥ 55॥

காமோ யஸ்ய ஜக³ஜ்ஜநிஸ்தி²திலயவ்யக்³ரஸ்தநுஸ்தச்ச²தோ-
த்க்ரு’ஷ்டா ஶ்ரீரிதரா ததோ ஹி ஹ்ரு’த³யம் தந்நித்யயோகோ³ஜ்வலம் ।

போ⁴க³ஸ்தத்பத²தூ³ரவர்திமஹிமா தத்³வத்³வராத்³ரி: பத³ம்
நித்யம் தா⁴ம ததே³கநம்ரஸுலப⁴ம் தத்³வாந்முதே³ ஸோऽஸ்து ந: ॥ 56॥

த்வத்கைங்கர்யார்த²தி³வ்யாமிததநுஜநநீம் ஶ்ரீஶ ஶக்திம் ந குர்வந்
வித்தாஶாம் வர்க⁴யேஶ்சேத்ஸுசிரமநுஸ்ரு’தைர்நைகதே³ஶ்யைர்த⁴நாட்⁴யை: ।

மத்பர்வண்யேவ த³த்தம் கிமபி பரிமிதம் ஸாம்பு³ க்ரு’ச்சா²த்³க்³ரஹீதும்
ப³ஹ்வீர்மே பார்தி²வீர்வா ஸபதி³ தி³ஶ தநூர்வைத⁴ஹைந்யேऽபி மாந்யா: ॥ 57॥

நாக³ம் புஷ்கரபுஷ்கரஹ்ரு’த³க³தம் நக்ராஸ்யருத்³தா⁴ங்க்⁴ரிகம்
ப்⁴ராஜத்புஷ்கரபுஷ்கரம் ஸ்ம்ரு’தஜக³ந்மூலம் த்வரக்ஷோ ஜவாத் ।

தம் த்வாம் புஷ்கரபுஷ்கராயிதஸமோத்க்ரு’ஷ்டம் மணீந்த்³ரப்ரபா⁴-
ஸ்பூ²ர்ஜத்புஷ்கர புஷ்கரப்ரபு⁴மஹாதல்பாஶ்ரயே ஶ்ரீநிதே⁴ ॥ 58॥

தீ³நம் மாம் கமலாஸமாஶ்ரித நதம் த்ராஹீதி வாசம் மம
ஶ்ருத்வா கிம் ந கரோஷி ஸுந்த³ர ஶிர:கம்பம் ஸமந்தா³ஸ்மிதம் ।

மத்³தீ³நத்வதமஶ்ச²டாப்ரதிப⁴டஸ்பூ²ர்ஜத்கிரீடாக்³ரணீ-
ப்ரத்யுப்தோபலபா²லப²ல்யசபலாமாலாஸமுத்³பா⁴ஸிதம் ॥ 59॥

சித்ரம் ரமாத⁴வ யஶோமுக்தா ரந்த்⁴ரோஜ்ஜி²தாஸ்தவாநந்தை:
பரிகு³ம்பி²தா கு³ணௌகை: ⁴ ஸுத்³ரு’ஶாம் ஹ்ரு’த³யங்க³மா விபா⁴ந்தி ॥ 60॥

அநர்க்⁴யப²லதா³யகே ப்ரணதிமாத்ரஸாத்⁴யே த்வயி

ஶ்ரீநிவாஸகு³ணாகர:

ஸ்தி²தேऽபி த⁴நகாங்க்ஷயா சிரமுபாஸ்யமாநார்தி²ந: ।
மதா³ந்த⁴தது³பேக்ஷயா த⁴நலவம் ச நோபஶ்யதோ-

ऽப்யஹோ தது³பஸேவிநீ ப⁴வதி தீ⁴ர்மம ஶ்ரீநிதே⁴ ॥ 61॥
ஸேச்ச²ம் மாமவிதும் பதே³ தவ ஸுகே² வித்தே ச து:³கா²த்மகே
த்வம் ஶாஸ்த்ரேண த்³ரு’கா³தி³நா ச ஸுகு³ணம் தோ³ஷம் ச மே த³ர்ஶயந் ।

ஜ்ஞாத்வாப்யர்தி²நிஷேவிணே விக⁴டயந் லாப⁴ம் புநஶ்சார்த²பா⁴க்-
காங்க்ஷஸ்யோத்³த⁴ரணாப்⁴யுபாயமதி⁴கம் ஶ்ரீப்⁴ரு’த்³விபோ⁴பஶ்யஸி ॥ 62॥

ஶஸ்த்ரக்ஷாராக்³நிகர்மாண்யதிஹிதமநஸா ஸூநவே த்வம் பிதேவாந்-
அந்த்ரே து:³கா²நி குர்வந் ந்ரு’பஸுதரசிதாக்ரு’த்யத³ண்டா³கு³ரூணி ।

த³த்த்வா ஹேதூந் க³தேரப்யவஸி ஹிததமம் த்வாமுபேக்ஷ்யோத்கடாக⁴-
வ்யாப்த்யா து:³கை²கபா⁴ஜோ வரக்ரு’ப ஸுமதிம் தே³ஹி மே ஶ்ரீநிவாஸ ॥ 63॥

ரூபேணாலலிதேந மந்த³விப⁴வைரகை²ரநந்யஸ்த²யா
வ்ரு’த்த்யா சாசலதா மயா ஸகமல த்வம் ஸூத்ரதா⁴ரோ ஹரே ।

ரம்யப்ராணிஸுபூ⁴மிகே ப³ஹுரஸை: பூர்ணே ஜக³ந்நாடகே
சித்ரம் ஹாஸ்யரஸம் கிரஸ்யலகு⁴பி⁴ர்வேத்³யம் ஹி ஸாமாஜிகை: ॥ 64॥

சித்தாகர்ஷிகு³ணம் பு⁴ஜங்க³ஜயக்ரு’த்³தோ³ஷம் ப்ரதா³நஸ்ப்ரு’ஹாத்³-
ஈநாரிப்ரகாராக்³ரநர்திதஸுகு³ம் ப⁴க்தைகஸக்தாஶயம் ।

உத்³வேல்லத்கநகாசலாத³ரமிதம் வைகுண்ட²கோ³ஷ்ட்²யஸ்ப்ரு’ஹாம்
ஸர்வாஶாநிலயாத்மகம் நதநிதே⁴ த்வத்துல்யமீக்ஷஸ்வ மாம் ॥ 65॥

ஶ்ரீப்⁴ரு’த்புண்யஜநாந்நிஹந்தி தவ கௌ³ஸ்தாத்ரேக்ஷதே மே புந:
த்வம் சேஜ்ஜிஹ்மக³போ⁴க³ஸங்க³திரதோऽஹம் சேத்தபஸ்வீ மஹாந் ।

அவ்யக்தாரித³ரோऽஸி வேத்³மி ந பரம் லோகம் குதஸ்தத்³ப⁴யம்
பே⁴தே³ த்வத்ஸத³ஸந்மயாத்பரமஸத்³ரூபஸ்ய ஸாம்யம் க்ரமே ॥ 66॥

மத்³தோ³ஷவ்ரஜமாஶ்ரயவ்யயகரம் லக்ஷ்மீத⁴ர த்வத்³கு³ண-

வ்ராதம் லோகஹிதே ரதம் ச மநஸா ஜாநந் ப⁴யாபீ⁴திபா⁴க் ।
தா³வவ்யாப்தமுக²த்³ருகோடரக³தஸ்வாபீ⁴ஷ்டவாதாபதத்³-
வர்ஷத்ஸந்நிஹிதாம்பு³ப்⁴ரு’த்³க³ணஶுகந்யாயேந வர்தே ஹரே ॥ 67॥

ஆசக்ராம ஜக³ந்தி தே பத³மிதி ஸ்யாத்கிம்வத³ந்தீ ம்ரு’ஷா
நைவம் சேந்மிதபா⁴வ்ரு’ணோது மம ஹ்ரு’த்³பூ⁴யோऽபி நைவ த்யஜத் ।

ஸ்தா²ல்யந்த:⁴கணநீதிதோऽர்த²யுக³தோ² நிஶ்சீயதே ஸா மயா

ஶ்ரீநிவாஸகு³ணாகர:

ஸர்வே ஶ்ரீப்⁴ரு’த³வேத்ய ஶக்திமமிதாம் த்வாமாஶ்ரயேயுஸ்தத: ॥ 68॥
குல்யாயாம் ஸக³ராத்மஜை: கரருஹைருத்பாதி³தாயாம் க்வசித்
ஸேதும் கிஞ்சித³காரயோ வநசரை: பூர்வம் கிலைதத்கியத் ।

உத்தாராய ப⁴வாம்பு³தே⁴ரபஜநே ரத்நைர்கு³ணைஸ்தைர்ஹரே
ஸேதும் மே ப்ரதிபாத்³ய த³ர்ஶயஸி சேச்ச²க்தோ விநிர்ணாயஸே ॥ 69॥

அப்ரக்ரு’திப³த்³த⁴மபி ஸுப்ரத்யயமநவத்³யமபி லஸத்³தோ³ஷம் ।
கமலாப்ரியமபி குபதிம் கி³ரிஸ்த²மபி ஶ்ரயே நியந்தாரம் ॥ 70॥
ஸுராஸுரார்யாஞ்சிதபார்ஶ்வராகாவிலக்ஷணேந்தூ³பமிதம் ரமேஶ ।
ஏகைகமுக்தாப²லகர்ணபூ⁴ஷம் முக²ம் முஹுஸ்தே குருதே முத³ம் மே ॥ 71॥
து³ர்வாரோக்³ரமஹாக⁴ஜாலயுக³ஸௌ கிஞ்சித் கத²ஞ்சித்க்வசித்
குர்யாச்சேச்ச²ரணாக³திம் கத²மமும் ரக்ஷிஷ்ய இத்யாத்தபீ: ⁴ ।

அப்⁴யஸ்தம் ஶரணாக³தாவநவச: க்ரு’த்வாऽப்⁴ரசித்ரம் கி³ரௌ
து³ர்கே³ஶ்ரீஶ ப²ணீஶப்⁴ரு’த்³விஷபி⁴ஷக்³வேஷீ நிகூ³டோ⁴ऽஸி கிம் ॥ 72॥

கி³ரிச்ச²லபி³லேஶயப்ரவரமூர்த⁴நைல்யஸ்பு²ரந்-
மணிர்நரபதந்ம்ரு’க³க்ரிமித்³ரு’ஶாம் ச வீக்ஷ்யஸ்ஸதா³ ।

யதீ³க்ஷிதநதஸ்ப்ரு’ஹ: க்ரு’தவிலம்ப³நோ வர்தஸே
ததா³ த்வந்ரு’தமத்³கி³ரா ஸமயபா⁴க் த்வமேவாவ மாம் ॥ 73॥

பீ⁴கரகாஞ்சநலோசநகூ⁴கதி³வாகரமபீ⁴ருமநேகம் ।
நாகபஶோகவிமோக ஶ்ரீகர ஸூகரவிபோ⁴ நௌமி த்வாம் ॥ 74॥
து³ஸ்த்யஜப²லீகரண ஸுஶ்ரீ: கநகாத்³ரிஸ்தி²தோऽபி வித்தார்தீ² ।
புரதோ நிபதிதமஶரணமநவதி²கார்தஸ்வரம் த்யஜ ந மாம் த்வம் ॥ 75॥
மா தே ஸ்தாத்³ருட³தே³யதாந்தஸும மய்யர்தி²த்வதஸ்தஜ்ஜக³த்-
ஸம்ஸர்கா³ந்நது மத்ஸ்வபா⁴வஜநிதம் நாயாசதா:² கிம் ப³லிம் ।

வித்தார்தீ² கநகாத்³ரிபா⁴க³ஸி ததோ யாச்ஞாநிவ்ரு’த்த்யுஜ்ஜி²தம்
லோகம் மாம் நய வீததே³ஹிவசந:ஸ்யாம் கிங்கரஸ்தே ஸதா³ ॥ 76॥

ப⁴க்தைஸ்ஸ்வார்த²பரைரகார்யுபக்ரு’தி: கா வேதி தாந் ரக்ஷஸி
த்வத்³வாத்ஸல்யத³யாக்ஷமாத்³யுபசயவ்யக்³ரம் பரார்தே² ரதம் ।

கஸ்மாந்நாவஸி மாமகௌ⁴க⁴நிரதம் ஸ்வீயம் ப்ரபோ⁴ ஶ்ரீநிதே⁴
க⁴ண்டாகர்ணமுகா²வநாத³பி யஶோ மத்³ரக்ஷணே ஸ்யாந்மஹத் ॥ 77॥

ஶ்ரீநிவாஸகு³ணாகர:

ஶ்ரீநாத²ஸ்வாபஹாராந்மயி தவ ருட³பூ⁴த்³த³ண்ட³யஸ்யேதமஸ்மாத் மாம்
த்வத்க்ரூரப்ரக்ரு’த்யா ஸ்வவிப⁴வபரயா ப்ரேரிதா தீ⁴ர்மமேத்த²ம் ।

சக்ரே நாஹம் ததே³நாம் நிக³லய து பதே³ஸ்வம் ஹ்ரு’தம் தே க்³ரு’ஹாண த்வம்
தூ³ரே மே குருஷ்வ ப்ரக்ரு’திமபி புநர்நாபஹார: ப்ரஸீத³ ॥ 78॥

ரத்நைரிதராப்ரமேத்³யபடுதைஸ்த்ராஸாதி³தோ³ஷோஜ்ஜி²தை: ஶுத்³தை: ⁴
காஞ்சநபூ⁴ஷணாலிமமிதாமுத்³பா⁴ஸயத்³பி: ⁴ பரம் ।

த்வத்ஸாயுஜ்யமுபாக³தைஸ்தவ வபுர்ஹாரைர்ஜரீஜ்ரு’ப்⁴யதே
விஷ்ணோ த்வத்பத³மப்ரமேயமஹிம ஶ்ரீநாத²ஸத்³பி⁴ர்யதா² ॥ 79॥

ஸங்க்²யாவத்³பி⁴ரபி வ்யபேதக³ணநைர்க³ந்தோ⁴ஜ்ஜி²தைரப்யலம்
ஸாமோதை³ர்விக³தோக்³ரதைரபி மநஸ்ஸம்பூ⁴ததி⁴க்காரிபி:⁴ ।

ஶேஷாத்³ரீட³ஸத்³ரு’க்³ப³லைரபி ஸதா³ த்வத்³த³ர்ஶநப்ரோஜ்ஜ்வலை:

ஸத்³பி⁴ஸ்ஸேவிதமாத³ராத்தவ கதா³ பஶ்யேம பாத³த்³வயம் ॥ 80॥
ஹரிணா ரிபுகரிணாமுருகருணாவிதகரிணா
ஶரணாக³திகரணாமரதருணாऽऽதி³மகு³ருணா ।

த³ரிணாऽம்பு³ஜஶரணாஶரத³ருணாம்பு³ஜஹரிணா
ஹரிணா க்ரு’தப⁴ரணா வயமருணாலிஜித³ரிணா ॥ 81॥

துல்யோத்க்ரு’ஷ்டபி³வர்ஜிதோ யதி³கு³ணைஸ்த்வம் சேத்தணை:ஸ்வம் தே த
த³ந்யைரஹம் தாத்³ரு’ட்³மாநதமா த்ரயீ யதி³ தத: ஶுத்³த⁴ஸ்ய மத்ஸங்க³த: ।

நாவத்³யம் தவ கிம் ப⁴வேதி³தி புரா த்³ரு’ஷ்டம் ந சேந்மாத்³ரு’ஶா:
கிம் த்³ரு’ஷ்ட: க்வசநாபி தத்குரு ப⁴வச்சு²த்⁴யை விதோ³ஷம் து மாம் ॥ 82॥

வைகுண்டே² பரதைவ வைப⁴வவதீ ஸௌஶீல்யமுக்²யாஸ்த்வஹ-

ர்தீ³பாஸ்தத்³வ்ரு’ஷஶைலபா⁴ங்நரம்ரு’க³வ்யோமாட்³த்³ருமாத்³யைரபி ।
ஸேவ்யோऽஸ்யத்³ய ப³ஹுக்ஷுத⁴ஸ்தவ சிராதே³தே கு³ணா: ப்ரஸ்பு²ரத்³-
த³ர்வாராமிதபாபராஶிமமிதம் ஸம்ப்ராப்ய துஷ்யந்து மே ॥ 83॥

பத³த³ர்ஶகோருயோஜிதஹஸ்தாப்⁴யாம் நிஜபதா³ப்³ஜநம்ராணாம் ।
ப⁴வஜலதி⁴ரூருத³க்⁴ந:ஸ்யாதி³தி ஸூசயஸி நநு வ்ரு’ஷாத்³ரீஶ ॥ 84॥
சஞ்சத்³தா³ரமரீசிகாவிஷயது³ர்வீருத்³க³த³வ்யாக்⁴ரயுக்-
க்ருட்³தா³வாவ்ரு’திபீ⁴மஸம்ஸ்ரு’திவநீத³க்³தா⁴த்மஸஞ்ஜீவநீம் ।

ஸாராஸாரப⁴வத்கதா²ரஸஸுதா⁴ம் பீதாம் ஸதா³குர்வதாம்
ஶேஷாத்³ரீஶ ஸுதா⁴ ஸுதா⁴ऽப்³தி⁴ஜநிதா ஸா ஶர்கரா ஶர்கரா ॥ 85॥

ஶ்ரீநிவாஸகு³ணாகர:

காந்த த்வந்மதிகாந்திஶாந்திகரணப்ரகாந்தவிக்ராந்த்யஸத்³-
ப்⁴ராந்தித்⁴வாந்தது³ரந்தது³ஷ்பத²க³திஶ்ராந்திப்ரதாந்தாந்தரம் ।

ஶாந்தஸ்வாந்தக்ரு’தாச்ச²சிந்தநஸுதா⁴ஸிக்தத்வத³ங்க்⁴ரித்³வயா:
ஸந்தோ மாம் விநிவேஶயந்து ஸத³மநஸி ஸ்வீயே கடாக்ஷேண தே ॥ 86॥

பாடா²ந்தரம் – ஏந:க்ரு’ந்தநஸந்ததோல்ப³ணப⁴வத்³வ்ரு’த்தாந்தசிந்தாஸுதா⁴-
ஸந்துஷ்யந்தமிமம் குரு ஶ்ரிதநிதே⁴ ஶ்ரகாந்த சிந்தாபஹ ॥ 86॥

கிம் சாமராணி த⁴வளாதபவாரணாநி ஸிம்ஹாஸநாநி ஶயநாநி பதா³ஸநாநி ।
பீதாம்ப³ராணி யதி³ வாऽத்ர யதோ²சிதம் தே

ஸர்வோபசாரகரணாநி வ்ரு’ஷாசலேஶ ॥ 87॥
ஸித்³தா⁴ந்தார்த²விருத்³த⁴ப³த்³த⁴குஹநாபௌ³த்³த⁴ப்ரப³ந்த⁴ச்ச²டா-
ஶ்ரத்³தா⁴ஸித்³த⁴து³ரத்⁴வபா³தி⁴தப⁴வந்நிர்தா⁴ரணாதா⁴ரணம் ।

மா த்வம் மா குரு மாஸமாஶ்ரித ஸுதா⁴மாது⁴ர்யமாது⁴ர்யவாக்³-
கு³ம்பே⁴ த்வத்³கு³ணயுக்ப்ரப³ந்த⁴நிகரே ஸம்ப³ந்த⁴யாஸ்மந்மந: ॥ 88॥

வக்ஷோ த³க்ஷிணமீக்ஷ்யதேऽக்ஷததடில்லக்ஷ்ம்யா ஹி லக்ஷ்ம்யா ஜக³த்³-
ரக்ஷாத³க்ஷகடாக்ஷயாऽக்ஷயப⁴வத்ஸ்வாதந்த்ர்யஹ்ரு’த்³வீக்ஷயா ।

மாத்ரா மே ஸததாஶ்ரிதம் தவ ததோ மா த்ராஸமாத்ராऽஸக்ரு’த்³-
கா³ட⁴ப்ரேமக்ரு’தாக³ஸோऽப்யதிஶிஶோ:க்ஷாந்த்யேகரக்ஷ்யஸ்ய மே ॥ 89॥

அப்⁴ராம்போ⁴ஜஸுக²ஸ்ஸதை³வ நிரயவ்ராதே ஸ்வதந்த்ரஶ்சரந்
ப்ராப்தம் மத்³க்³ரஹணேச்ச²யா ஸ்தி²ரஸுக²ம் த்வாம் மத்பூரே து:³கி²தம் ।

ருத்³த⁴ம் சாகரவம் பராஸ்தி யதி தே ஶக்திர்ஹரே த்வத்புரே
நோபூ⁴யஶ்ச்யுதிதே³ நிதே⁴ஹி ஸுக²தே³ மாம் ஶ்ரீநிதே⁴ ஸத்³விதே⁴ ॥ 90॥

ரக்ஷது லக்ஷ்மீஶோ மாம் ரக்ஷிதரக்ஷோऽநுஜாதி³ஹிதபக்ஷ: ।
குக்ஷிஸுநிக்ஷிப்தஜக³ல்லக்ஷ்மணமுநித³த்தலக்ஷ்மஸல்லக்ஷ்ய: ॥ 91॥
ஶப்³தா³தி³து³ர்விஷயதாபகயுக்³ப⁴வேऽஸ்மிந் கோ⁴ரஜ்வலஜ்ஜ்வலநதப்தஇவாம்ப³ரீஷே
।
வ்ரீஹி புராணமபய: படுதோஜ்ஜி²தம் மாம் காலம்

கியந்தமபி⁴ப⁴ர்த்ஜயஸே ரமேஶ ॥ 92॥
கேசித்புண்யதி³நேஷ்வநல்பயதநா ஜிஹ்வாக்³ரமாத்ரே க்ஷணம்

ஶ்ரீநிவாஸகு³ணாகர:

ஸ்வாத்³வல்பம் க³த³க்ரு’ச்ச வஸ்து ஸமுதோ³ யத்³பு⁴ஞ்ஜதே தத்கியத் ।
பூர்ணா ஸர்வரஸை:ஸமஸ்தக³த³பி⁴ந்நிர்யத்நலப்⁴யாமிதா
லக்ஷ்மீநாத²கதா²ஸமுஜ்ஜ்வலஸுதா⁴ ஸ்வாத்³யாஸ்து மே ஸர்வதா³ ॥ 93॥

ஸௌம்யாமேககலாம் ஶுசிம் ச த³த⁴த:ஸர்வஜ்ஞஶப்³த³ம் கு³ட³-
க்ஷ்மாப்⁴ரு’ச்ச²ப்³த³மிவாவமத்ய நிபுணோ யத்ஸேவயா ப்ராப்தவாந் ।

நிர்தோ³ஷா:ஸகலா: கலா: ஶ்ரயதி தம் ஶப்³த³ம் யதா²ர்த²ம் நமச்-
சீ²ர்ஷாலங்க்ரு’திபாது³கோऽஸ்து ஸததம் தே³வஸ்துரங்கா³நந: ॥ 94॥

யத்பாதா³ம்ரு’தமாத³ராச்சி²ரஸி யந்நாமாம்ரு’தம் சாநநே
விப்⁴ரத்ப்ராப ஶிவத்வமிந்து³மகுட:ஸர்வஜ்ஞதாம் சோஜ்ஜ்வலாம் ।

தா⁴தா ஸோமகநீதவேத³நிகர:ஸம்ப்ராப யஸ்மாத்த்ரயீம்
தம் ஶுப்⁴ராம்ஶுவிஶுத்³த⁴வாஹவத³நம் ஶ்ரீவேங்கடேஶம் ப⁴ஜே ॥ 95॥

பூதாஸ்த்வத்³வசநாநநா:க்ஷிதிருஹ: ஶேஷாத்³ரிஶீர்ஷஸ்தி²தாந்
ஆருஹ்ய க்ரதவே தவோடு³ஸுமநோபு³த்³த்⁴யாऽபசிந்வந்த்யஹோ ।

தத்³பு³த்³த்⁴யா முஹுருத்ஸ்ரு’ஜந்தி குஸுமாந்யுச்சைஸ்த்வராஶாலிந:
ப்ரத்யூபேऽத்³ய ப⁴ஜ ப்ரபோ³த⁴மமலஸ்பூ²ர்தே ரமாவல்லப⁴ ॥ 96॥

ஸத்தேஜாம்ஸி ஸுமாநி நந்த³நவநாதா³நீய தே³வாதி⁴பை:
த்வத்பாத³த்³விதயேऽர்பிதாநி ஸுதி⁴யாம் குர்வந்த லக்ஷ்மீபதே ।

த்வத்பூஜாபரதுங்க³வேங்கடஶிரோரூட⁴த்³ருமாக்³ரஶ்ரித-
ப்ரப்⁴ராஜத்ஸுமபு³த்³தி⁴பா⁴க³பசிதாநீதார்பிதோடு³ப்⁴ரமம் ॥ 97॥

த்வத்ஸம்ப்ராப்தவிபூ⁴திரக்ஷணப⁴ர: காருண்யபூர்ணோ யதி-
க்ஷ்மாப்⁴ரு’த்த்வத்பத³யோ: ப்ரபத்திமகரோத்ஸ்வீயார்த²மப்யாத³ராத் ।

இத்த²ம் தத்³வசநே ச த³ர்ஶிதமபூ⁴தா³ர்யைஸ்ததோ மாமசித்-
கல்பம் வாऽப்யவ வேங்கடாத்³ரித⁴வ தத்ஸம்ப³ந்த⁴த:ஶ்ரீநிதே⁴ ॥ 98॥

தை³ந்யோக்திர்மம ஸப்தபாத³விநதிர்ஜாதா தவாக்³ரே குத:
காருண்யாம்பு³நிதே⁴ ரமேஶ விதி³தம் நோ பூர்ணகாமாந்திகே ।

ஸ்வாந்தம் தந்நவநீதகோமலதமம் ஹேதுர்விதோ⁴ராத்மபூ⁴-
வஹ்நிப்ரோஜ்ஜ்வலகோ³பிகாகுசதடீலக்³ரம் விலீநம் க்ஷணாத் ॥ 99॥

பு²ல்லாக்ஷித்³விதயேந தே மயி கதா:² ஶ‍்ரு’ண்வத்யமர்யாத³தாம்
ஶ்ருத்யாதீ³நி த்³ரு’ஶோர்விலோக்ய கரணாந்யல்பேதராம்ஸ்த்வத்³கு³ணாந் ।

ஶப்³தா³தீ³நவிபா⁴க³தோऽநுப⁴விதும் வாஞ்ச²ந்தி ஶக்தஸ்ஸம:

ஶ்ரீநிவாஸகு³ணாகர:

த்வம் சைவம் குரு மாபதே விப⁴ஜநம் ஸ்தோகேऽபி தா³யேऽயுதி⁴ ॥ 100॥
பூ⁴ப்⁴ரு’த்³பி⁴த்³வஜ்ரமால்யஸ்பு²ரத³மரரிபுஸ்வாமிவக்ஷோபி⁴த³ஸ்தே
ரேகா²மாத்ரேண நம்ரா:ஸ்மரயுதி⁴ நக²ரா யேஷு ஸம்பீட³நோத்கா: ।
கோ³பீவக்ஷோஜஶைலேஷ்வஸக்ரு’த³கருணோத்³க⁴ட்டநைஸ்தை: கிணத்வம்
ப்ராப்தம் க³ச்சே²ந்ம்ரு’து³த்வம் ஹ்ரு’த³யமிஹ கத²ம் ஶ்ரீஶ மய்யாகுலேऽபி ॥ 101॥
லங்காயாம் ப்ராப்ய ப³ந்தீ³ம் ஸ்வயமமரவதூ⁴ர்வீதப³ந்தீ³ர்வ்யதா:⁴ ஶ்ரீ:

ஆர்த்³ராகோ³ராக்ஷஸீஶ்ச ப்லவக³வரப⁴யாத³த்⁴யரக்ஷ: க்ரு’பார்தா ।
வந்தீ³ஜ்ஞே கர்மப³ந்தீ³விகலமநுகலம் ஸாக³ஸம் வா த்வத³ங்க்⁴ரயோ
லக்³நம் கஸ்மாந்ந பாஸி க²வஶவ்ரு’ஷத⁴ரே ட³ம்ப³ மாம் வத்ஸலாऽபி ॥ 102॥
க²த்³யோதபா⁴வம் ப⁴வதீ³யதேஜ: ப்ரத்³யோதநாக்³ரே தபநஸ்ஸமேத்ய ।
க²த்³யோதநாம ப்ரயயௌ த்ரிலோகீவித்³யோதமாநப்ரத² வேங்கடேஶ ॥ 103॥
ஸத்ஸங்கா⁴தமஹோஸஹே குவலயப்ரத்³வேஷிவ்ரு’த்த்யஞ்சிதே
நித்யம் பங்கஜநீஷ்டகாரிணி கதா³சித் ப்ராப்ய வா த³க்ஷிணாம் ।
பூ⁴யோऽப்யுத்தரயாஶயா ப்ரசலிதே ப்ராயோ விஸர்பத்கரே
ஸர்வத்ரைவ கடோ²ரகௌ³ ப⁴யி கத²ம் லக்ஷ்மீஶ நோ திஷ்ட²ஸி ॥ 104॥
வைகுண்டா²த³வதீர்ய சௌர்யநியதம் ஜாரத்வமப்⁴யஸ்தவாந்
ஶ்ரீஶ த்வம் நவநீதகோ³பவநிதா:ஸ்தோயாநுஷக்தீ: ஶ்ரயந் ।
ஶப்³தா³தௌ³ விஷயே சிராந்மம ருசிம் பாதிவ்ரதீம் பி³ப்⁴ரதீம்
ஹ்ரு’த்வோத்காம் த்வயி சேத்பரே து புருஷே குர்யா: க்ரு’தீ ஸ்யாஸ்ததா³ ॥ 105॥
ஶேஷாத்³ரௌ குஸுமம் ப⁴வேயமபி தத்³யத்ஸ்வல்பமேகம் ப²லம்
நஶ்யத்³தா³க்³த்³ருமஸங்க³தம் ந ஜநயல்லூநம் கரேணாத³ராத் ।
த்வத்³ப⁴க்தாய ப²லாந்யத்³ரு’ஷ்டவிலயாந்யச்சா²ந்யநேகாந்யலம்
ஸூதே த்வத்பத³க³ந்த⁴காந்திம்ரு’து³தாஶ்சாப்நோதி ஸார்தோ²த³யம் ॥ 106॥
ஜேதும் த்வாம் ஸஜடா³ந்தரஸ்ஸநிநதோ³ மேகோ⁴ வ்ரு’ஷாத்³ரிம் க³தோ
நித்யஶ்ரீயுத ஸாசிரத்³யுதிரிலாம் குர்வந் ஸபங்காம் ஸ்வத: ।
பங்கத்⁴வம்ஸக ஶுத்³த⁴ஸேவித ஶுசித்யக்தோ நபோ⁴க³ஸ்ஸுகி²ந்
லஜ்ஜாபா⁴க³ஶநீத்³த⁴தாபவிகரோ முஞ்சத்யஹோ ஜீவநம் ॥ 107॥
ஸமீரணஸமீரணஶ்ரிதஸுத⁴ந்யவந்யஸ்பு²ரத்-
ஸுமப்ரகரதத்பரப்⁴ரமரமண்ட³லீவேஷ்டிதம் ।

ஹிமாஹிமப⁴யாதி³வாத⁴வளகா³ட⁴வஸ்த்ராவ்ரு’தம்
விமாநமுபமாநவாக்³ரஹிதமாஶ்ரிதம் த்வாஶ்ரயே ॥ 108॥
ப்ரயாதி முக²தாம் விதௌ⁴ தவ கலங்கஹாநேச்ச²யா
ப⁴ஜாலமபி⁴ஜித்³யுதம் ப்ரியவியோக³து:³கா²ஸஹம் ।
சதுர்யுக³ளமௌக்திகஶ்ரவணபூ⁴ஷணத்வம் ததா²
நக²ப்ரததிதாமபி ஸ்வயமகா³த்³ரமாவல்லப⁴ ॥ 109॥
மத்³ரக்ஷைகக்ரு’தக்ஷணேந ப⁴வதா த³த்தேந சித்தாதி³நா
ஸேவாயை கரணேந ஸாது⁴ கு³ருணா கோ³வாலஸஞ்சே²த³நம் ।
சி²த்த்யை ஶிஷ்ய இவைத⁴ஸ:குசரிதம் குர்வேऽதிது³ர்வாரதீ: ⁴
மாமீத்³ரு’க்³கு³ணமீஶ ரக்ஷஸி கத²ம் ஶேஷாசலாதீ⁴ஶ்வர ॥ 110॥
ஶாடீபா⁴ஸ்வத்கடீத்விட்ப²ணிபதிப²ணிதிம் சாருடீகாஸுகுஞ்சீம்
யுஷ்மத்ஸர்வஸ்வபேடீம் ருசிரவிரசிதாம் ஶுத்³த⁴கோ³ராஶிரத்நை: ।
வித்தாஶாயத்தசித்தே மயி வரத³யயா ஸந்நிதே⁴ த்வம் நிதே⁴ஹி
த்வத்³வஶ்யோऽவஶ்யத:ஸ்யாம் தத³நு தவ பத³ம் ந த்யஜேயம் ப⁴ஜேயம் ॥ 111॥
ப்ரயாதி முக²தாம் விதௌ⁴ தவ கலங்கஹாநேச்ச²யா
ப்ரியாவிரஹகூ³ட⁴தீ⁴ர்ப⁴வது³ர:ஸ்தி²தாயா க³லம் ।
நநாந்து³ரிவ ராக³தோऽஶ்லிஷத³நர்த்⁴யபா⁴ஸோஜ்ஜ்வலா
வ்ரு’ஷக்ஷிதிப்⁴ரு’தீ³ஶ்வராஸிதகிரீட தாராவலி: ॥ 112॥
ஆகே²டோத்கம் வ்ரு’ஷாத்³ரிப்ரபு⁴மதிஜவந ஶ்ரீஶமாநீய தே³வம்
சாரஞ்சாரம் புரோ மே விஸத்³ரு’கு³பக்ரு’தே க்ரீததா³ஸத்வமாப்தம் ।
மாம் த்வத்பாதே³ऽபி⁴ராஜத்³கு³ணக³ண விநதம் வீஶ்வராநந்த³யித்வா
கர்மாஜந்யாப⁴வஸ்ப்ரு’க்³வர ப⁴ஜ விநதாநந்த³நாக்²யாம் ஶுபா⁴ர்தா²ம் ॥ 113॥
காம்ஶ்சித்³ரக்ஷஸி மாம் குதோ ந கமலேண்ணிர்ஹேதுகாருண்யபா⁴க்
ஸேச்சா²ஸ்தே யதி³ மாம் ததா² ந குருபே கஸ்மாந்ந யாத்³ரு’ச்சி²கம் ।
புண்யம் மே யதி³ தத்குதோ ந தநுஷே சித்க்ரு’த்யமேதத்து சேத்
அந்த: கிம் குருபே ஹ்யுதா³ஸ்ஸ இஹ சேச்ச²க்த:ஸமோ வா ந கிம் ॥ 114॥
அக்³ரே தேऽபி விவாத³தத்பரமமும் கிம் பாதயஸ்யுக்³ரருட்
து:³கே² த்வத்புர ஆகுத்ர புராஸ்தி²தோऽஸ்மி ஸஹஜம் பூ⁴யோऽஸ்து கா மே க்ஷதி: ।
குர்வே ஸாது⁴ விவாத³மேவ யதி³ வா நித்யே பதே³சைத்³யவத்
க⁴ண்டாகர்ணவத³ப்யயே க்ஷிபஸி சேத்ஸ்யா:ஸார்த²கோபஸ்ததா³ ॥ 115॥

ஆராந்மங்க³ளதுங்க³ஶ‍்ரு’ங்க³ஶஶம்ப்⁴ரு’த்³க்³ராவஸ்ரவத்³வார்நிஶா-
ஸித்³தா⁴ஸேகமஹாலவாலதருஜைர்நாநாஸ்பு²ரத்ஸௌரபை: ⁴ ।
விப்⁴ராஜந்மகரந்த³கை:ஸுமருதா விக்ஷிப்யமாணை:ஸுமை:
ஆக்ராந்தாலயமிந்தி³ராஸஹசரம் வந்தே³ மஹாநந்த³த³ம் ॥ 116॥
திஷ்ட²ந் வேங்கடஶைலமூர்த்⁴நி புரத: க்ரு’த்வா பதங்க³ம் ஶுசி-
ஸ்தோமேந ஸ்பு²ரதாऽऽவ்ரு’தோ நநு த⁴ரந் ஸவ்யே பவித்ரம் கரே
வாரஸ்த்ரீஜநந்ரு’த்தவீக்ஷணமபி த்யக்த்வாऽத்³விதீயோ ஹரே
கோ³பீஜாரதயா ஸமாக³தமக⁴ம் மார்ஷ்டும் தபஸ்தப்யஸே ॥ 117॥
ஶப்³தா³தி³ப்ரவணாம்ஸ்த்வத³ங்க்⁴ரிஜலஜாத் த்³வந்த்³வம் த்ரு’ணீகுர்வத:
பஶ்யந்தோ மநுஜாந் விஸ்ரு’ஷ்டவிஷயா:ஸந்தோऽபி லக்ஷ்மீபதே ।
ப்ராப்யப்ராபகஶோத⁴கா: பரிஹ்ரு’தௌ ப⁴க்தேரபி ப்ரோத்ஸுகா:
தத்த்வத்பத்³யுக³ஸத்³த⁴நம் த்ரு’ணமிவ ப்ரேக்ஷந்த இத்யத்³பு⁴தம் ॥ 118॥
ஶேஷாத்³ரீஶ்வர மாமகம் த்³ரு’ட⁴பத³ம் ப³ஹ்வர்த²ஸந்தா⁴யகம்
கோ³ஜாலம் வ்ரஜவாஸிநாமிவ ப⁴வத்³கீ³தாம்ரு’தாஸாரத: ।
வ்யாவர்த்யாமிதது³ஷ்டஸத்த்வவிஷயாத் த்வத்ஸந்நிதௌ⁴ சாரயந்
ரக்ஷ க்ஷேமத³ கிஞ்சிதா³ந்தரத⁴நம் கோ³பாலக ஸ்வீகுரு ॥ 119॥
ஆர்யாநார்யாஶயாம்போ⁴ப⁴வப⁴வநஶிரஶ்சே²த³பாபோக்³ரதாப-
வ்யக்³ரஸ்யோக்³ரஸ்ய பி⁴க்ஷாம் ப்ரதிதி³ஶமடத: பாணிலக்³நம் கபாலம் ।
ப்⁴ராஜத்தேஜா வ்யதா⁴ஸ்த்வம் ஸ்பு²டிதமஜ யதா³ பார்ஶ்வரக்தப்ரஸ்ரு’த்யா
பாரம்யம் ரம்ய ஸம்யக்தவ ஜக³த³வத³த்ஸத்ததை³வாதி³தே³வ ॥ 120॥
த்ர்யக்ஷம் ரக்ஷகமாஹவே விவஶயந் ரக்ஷ்யஸ்ய பா³ணஸ்ய ச
த்வத்பௌத்ராய நிஜாத்மஜாம் கலயிதும் த்³வௌ த்³வௌ ஸமாஶ்லிஷ்ய ச ।
ஸ்வேஶம் க்ரந்தி³துமாத்மநோர்நநு த³ஶாம் த்யக்த்வாऽவஶிஷ்டாந் பு⁴ஜாந்
சி²த்வா ரக்ஷகதாம் த்வதே³கநிலயாம் லக்ஷ்மீநிவாஸாகரோ: ॥ 121॥
ந ஜாநே ஶ்ரீஜாநே ஹிதமஹிதமப்யாஹிதமஹா-
விமோஹோ மோஹோத்³யத்³விஷமவிஷயாஸக்திவிவஶ: ।
நிஹந்தாऽஹந்தாயா ப⁴வதி ந விவேகோ ப⁴வதி தீ:⁴
க²பத்³மம் பத்³மாங்க்⁴ரீ கத²மிவ லபே⁴யம் ஸமகு³ண ॥ 122॥
கதா³ வா ஶேஷாத்³ரௌ துலிதவிரஜஸ்வாமிஸரஸீ-

ஜலே ஸ்நாத: பூதோ பு⁴வநப⁴வந த்வத்³ப⁴வநபா⁴க் ।
அயே லக்ஷ்மீநாதா²ஸுரவிமத²நாஸ்மத்³த⁴நநிதே⁴
ப்ரஸீதே³தி க்ரோஶந்நிமிஷமிவ நேஷ்யாமி தி³வஸாந் ॥ 123॥
கதா³ வா பங்கச்சி²ஜ்ஜநயத³ம்ரு’தம் நிர்மலநக²-
ஶ்ரீயா பங்கோத்பந்நம் விஷநிலயமப்³ஜம் ஹஸதி³ஹ ।
ந தே ராக³ம் ஸ்வீயம் ப்ரகடயதி³வாலோஹிததயா
ரமேஶ த்வத்பாத³த்³விதயமஜ பஶ்யேயமஸக்ரு’த் ॥ 124॥
கதா³ வா தா³வார்சி:பரிப⁴வப⁴வத்³வைப⁴வப⁴வ-

ச்சி²த³ம்போ⁴ப்⁴ரு’த்³த³ம்போ⁴ல்லஸநஹஸநப்ரோஜ்ஜ்வலதநோ ।
ஸுஸாராஸாராபா⁴ஶரணகருணாத்³ரு’ஷ்டிரமிதா
ப்ரஸந்நாऽऽஸந்நார்தா மயி பரிபதேத்³வேங்கடபதே ॥ 125॥
தா⁴ரகபோஷகபோ⁴க்³யத்வத்க: பரமோ கு³ருர்த³யாலுர்ந:
அஸ்மப்⁴யம் த்வயி ரசிதந்யாஸோऽயம் தத் ஸுமாவ ஸம்ப³ந்தா⁴த் ॥ 126॥
அநேகை:ஸ்வை ரூபைர்த⁴ரதி மம ரூபாண்யநுதி³நம்
ஶ்ரமோ பூ⁴யாநாஸீதி³தி ப²ணிபதேஸ்தாநி க்ரு’பயா ।
த³த⁴ந்தீம் ஶ்ரீப⁴ர்தர்நிஜப்ரு’து²கலக்ஷ்மீமநுபமாம்
ஶிரோபா³ஹாமத்⁴யே வஹஸி கிமு ஶேஷத்வகுதுகீ ॥ 127॥
ஸுக³ந்த⁴பரிப³ந்து⁴ரம் ஸவித⁴ஸேவிநாம் ஸாம்யத³ம்
லஸத்³விடபஸத்³பு⁴ஜம் கிஸலயாப⁴த³ந்தச்ச²த³ம் ।
அத³ப்⁴ரமலயம் கி³ரிம் ஶ்ரிதமமேயலக்ஷ்ம்யாஞ்சிதம்
ப⁴வந்தமப⁴ஜந்த கிம் படுபடீரபு³த்⁴த்³யோரகா:³ ॥ 128॥
த்வாம் வல்மீகக³தம் புராऽதிஸுரபே⁴ ஸம்வேஷ்டயந்த: ப²ணி-
ஶ்ரேஷ்டா: ஶீர்ஷபு⁴ஜாவலக்³நநிலயா க³ந்தை⁴கவஶ்யாந்தரா: ।
கோ³க்ஷீரச்யுதவாமலூருகப⁴யப்ரத்யக்தவந்தத்³ப்⁴ய: பரே
பா⁴ந்தீமே கிமு வேங்கடாசலபதே ஶ்ரீவாஸபா³ஹ்வந்தரம் ॥ 129॥
நிர்ஹேத்வப்ரதிஷேத⁴மாத்³ரு’க³வநம் ஹர்யாகு²வைர்யர்ப⁴க-
ந்யாயாப்⁴யாம் ந ப⁴வத்யதா²பி ஶகநாத்³ருத்⁴த்³வா நிபேத்⁴த்³ரேऽபி மே ।
ஷட்பத்கீடநயேந தே³ஹிஸமதாம் க: கிம் ஸ்வதந்த்ரம் வதே³த்
மர்யாதா³ க்வசிது³ஜ்ஜி²தா ஜயது வா நித்யா விபூ⁴தி: பரம் ॥ 130॥

மந்நிந்தா³ஸ்ப்ரு’ஹயாலுதாளுரிஹ நிர்பீ³ஜம் க்ரு’பாலுர்ப⁴யா
கு³ப்தம் வாங்மநஸாபத³ம் ச மத³க⁴வ்ராதம் ஸ்வயம் கீர்தயந் ।
ஆத³த்தே ஸமுத³க்³ரமுத்தவ ச மத்பாபாபநுத்திஶ்ரமம்
கே கிஞ்சித் குஞ்சயதி ப்ரபஞ்சஜநநோத³ஞ்சத்³விரிஞ்சேடி³த ॥ 131॥
ரக்தா த்³ரு’க் ஸ்வகு³ணேந தே ஹ்ரு’த³கரோத்³ரக்தம் ஶ்ரிய:ஸங்க³தே:
த்வத்³த்³ரு’ங்நீலதமா து ரக்தப⁴கரோத் ஹ்ரு’த்தே விசித்ரம் த்வித³ம் ।
ஸ்வாதந்த்ர்யம் கு³ணமக்³ரஹீத்தவ த³தௌ³ஸ்வம் பாரதந்த்ர்யம் ச தே
பா⁴க்³யம் மே பிதரேதத³த்யக⁴யுஜோ மாதா த்வலம் வத்ஸலா ॥ 132॥
ரம்யஸ்யந்த³மரந்த³பி³ந்து³ஸுமநோவ்ரு’ந்த³த்வத³ங்க்⁴ர்யம்பு³ஜ-
த்³வந்த்³வாஸ்கந்த³நநந்த³நீயவிப⁴வா:குந்தே³ந்து³மந்த³ஸ்மித ।
வந்தா³ருவ்ரஜசந்தி³ராநந ஸுதா⁴நந்தா³ஶ்ருஸந்தோ³ஹிந:
ஸுஸ்பந்தா:³ பவநா: த்வத³த்³யுபவநாத்³பூ⁴பாவநா: வாந்த்விதி ॥ 133॥
ஜீவா: பாத்ராணி மாயா விபுலயவநிகா ஸூத்ரஜாலாநி கர்ம-
வ்ராதா மாயாவிகாரா ஹ்யுபகரணபத³ம் யாந்தி பேட்யௌ படிஷ்டே² ।
ஶ்ரீவத்ஸ: கௌஸ்துப⁴ஶ்வாப்ரக்ரு’திபரவஶா வீக்ஷணோத்கா நடீ ஶ்ரீ:

லீலாதீ³ந் ஸூத்ரதா⁴ர: த்வமகி²லபு⁴வநம் நாடகஸ்தே ரமேஶ ॥ 134॥
ஸமமஸமமநந்தம் மங்க³ளம் மங்க³ளாநாம்
அமலமமலபா⁴ஸா பா⁴ஸயந்தம் ஜக³ந்தி ।
ஹ்ரு’த³யஹ்ரு’த³யமுஷ்ணத்³யோதஹ்ரு’ஷ்யந்நஶுஷ்ய-
த்கமலகமலநேத்ரம் ஸ்தோத்ரபாத்ரம் கரோமி ॥ 135॥
ப்ரீத:ஶ்ரீஶ வபு:ஶ்ரமேண ஸுமதே³ பூ⁴ரங்க³தா³ஸே த⁴ந-
ச்யுத்யா ப்ரீததர:ஸுவர்ணஸுமுதே³ தோண்ட³ப்ரபௌ⁴ நிர்வ்யயே ।
நாத² ப்ரீததம:குலாலஜரடே² ம்ரு’த்ஸூநதே³ தத்ஸுமே
ப்ரீதிஸ்தே ஸுலபே⁴ மமாத்³ய ஸுலப⁴ம் ஹ்ரு’த்பத்³மமங்கீ³குரு ॥ 136॥
நாயம் ஶீதகரோ ஜக³த்ஸு விஹரத்த்வத்கீர்திலக்ஷ்ம்யா: கரே
ஶ்வேதாப்³ஜம் ந ச லக்ஷ்ம ப³ம்ப⁴ரகுலம் நோ கௌமுதீ³ தாரகா:
ஶீதத்விட்படவாஸஜாதிகுஸுமவ்ராதா:ஸுரஸ்த்ரீகர-
க்ஷிப்தாஸ்தத்தநுஸங்க³தாஸ்தத³நிஶம் தே ஹி ப்⁴ரமந்த்யம்ப³ரே ॥ 137॥
ரூபி ஸ்வம் கு³ணமாத³தா⁴தி நிகடே ஸ்வச்சே²ऽந்யரூபாஸ்பதே³
த்³ரு’ஷ்டாந்தஸ்ப²டிகே ஜபாஸுமமிஹ ப்ராப்தம் விசித்ரம் மஹத் ।

ஶ்ரீநிவாஸகு³ணாகர:

ஶ்யாமோऽப்யாத்மகு³ணேந காமமதநோ: ஶ்யாமா: புரா கோ³பிகா:
ரக்தா நந்த³தபோவிபாகஜநநே ஶேஷாசலாதீ⁴ஶ்வர ॥ 138॥
ப்³ரஹ்மாண்டே³ஸரஸி ஸ்பு²டோடு³குமுதே³ த்³யுர்வாரி தே மேருணா
க்ரீடா³மண்ட³பிநீநசந்தி³ரமிபேணௌஜோயஶஸ்ஸம்பதௌ³ ।
பஶ்யந்தீஷ்வமரீஷ்வபக்ஷ்மசலநாஸ்வாராத்³விஸர்பத்கரே
ஸாந்யோந்யக்³ரஹணஸ்ப்ரு’ஹே ப்⁴ரமமித: ஶேஷாத்³ரிசூடா³மணே ॥ 138॥
நேத்ராருண்யமிஷேண வேங்கடபதே யுஷ்மத்ஸ்வரூபாதி³கே
ஸத்த்வாஸத்த்வத்³ரு’ஶோருபர்யநுஸ்ரு’சலிதஸ்வோத்³தே³ஶ்யபே⁴த³ம் பரம் ।
பூ⁴ஷாஸ்த்ரத்வயுதத்வதா³யுத⁴ஸமம் ப்ரஹ்லாத³தை³த்யேந்த்³ரயோ:
ஸந்த்³ரு’ஷ்டம் யுக³பத்ப்ரத³ர்ஶயஸி கிம் ஸத்³ராக³ருட்த்வம் பத³ம் ॥ 139॥
ரமாऽருணபயோருஹப்ரதிமயத்கரைர்லோஹிதா
த்வமப்யத⁴வளோத்பலப்ரப⁴வதீ³க்ஷணப்ரேக்ஷணை: ।
க³தோऽஸ்யஸிததாம் த்⁴ருவம் தவ தத³க்ஷியுக்³மம் ஸதா³
மயி ப்ரஸரது ப்ரபோ⁴ வ்ரு’ஷத⁴ராத்⁴ரதா⁴ராத⁴ர ॥ 140॥
தா³த்ரு’த்வோபக்ரு’திப்ரியோக்திரஹிதாந்நோத்³யத்³த³யாந் ப்ராப⁴வ-

ஸ்பீ²தாந் த³ர்ஶிதத³ந்தபங்க்தி த⁴நிந:ஸம்ஸேவ்யமாநாந்மயா ।
மந்யே ஹ்ரு’த்³யுபகாரகாந் த⁴நலவாலாபா⁴குலம் மாம் யத:
தே ஶ்ரீவேங்கடஶைலநாத²ஸத³யம் த்வாம் ஸ்மாரயந்த்யஞ்ஜஸா ॥ 142॥
உஷ்ணாநுஷ்ணஸஹிஷ்ணுரேவ விசரந்நுஷ்ணாம்ஶுதேஜஶ்வயம்
பூ⁴ஷ்ணும் ஜிஷ்ணுமஜம் ச விஷ்ணுமஸுக²ம் முஷ்ணந்தமர்தி²ஸ்தி²தம் ।
ரைத்ரு’ஷ்ணாம்ரு’க³த்ரு’ஷ்ணயா பரவஶோ து³ஷ்டாத்⁴வநிஷ்ணாததீ:⁴
ஶ்ரீஶம் க்ரு’ஷ்ணருசிம் விஹாய நரமா:ஸ்தௌம்யேஷ புஷ்ணாத்விதி ॥ 143॥
வ்ரு’த்திர்மே ந ஸதீதி சேத்தவ குத:ஸர்வாந்நபு⁴க் ஸா ஸதீ
பி⁴ல்லீஶேஷப²லாத³ ஜாரந்ரு’பதே த³ஸ்யோऽங்க³நாத்⁴வம்ஸக ।
ஸூதே பாபமஸௌ மமைவ யதி³ தத்கிம் நிக்³ரஹஸ்தே யதி³
த்வத்³வத்³வீக்ஷ்ய தது³ஜ்ஜி²த: ஶிஶுமிமம் ஶ்ரீஶாவ பா⁴ம் தாவகம் ॥ 144॥
ஸ்வாதந்த்ர்யப்ரப³லாக⁴வீக்ஷணபி⁴யா த்வஜ்ஜீவயோர்வத்ஸலா
ஶ்ரீராஸ்தே ருசிரோரஸி ப்ரதிகலம் ஸ்வாதந்த்ர்யப⁴ங்கா³த்தத: ।
வாத்ஸல்யாதி³கு³ணா ஜயந்தி ஶரணம் த்வம் பீ⁴ர்ந ந க்லிஷ்டதா
ஸௌக்²யம் தூத்கடமித்த²மப்யருசயோ ந த்வாம் ப⁴ஜந்தே ஜடா:³ ॥ 145॥

ஶ்ரீநிவாஸகு³ணாகர:

சோர: கோऽபி வ்ரு’ஷாசலே ப³த மஹாமாயோ ஜரீஜ்ரு’ம்ப⁴தே
ஆராத்⁴யப்ரஜவப்ரஸாரிதகு³ணாக்ரு’ஷ்டா: ப்ரமோதா³ஞ்சிதா: ।
தத்ஸாத்க்ரு’த்ய ஸமக்³ரவஞ்சிததி⁴ப:ஸ்வம் ஸர்வமந்யாநபி
ஸ்வம் ஸர்வம் தத³தீ⁴நமேவ குருதேத்யேவம் ப⁴ணத்யந்வஹம் ॥ 146॥
மச்சக்ஷு:பரிபேயகௌஸ்துப⁴மணே நாவேக்ஷ்ய மத்பாதகம்
ரக்ஷாயை ஹ்ரு’த³யே நிவேஶிதமமும் மாம் ஶோப⁴மாநாஜ்ஜலிம்
மஹ்யம் த³ர்ஶயஸே ப⁴யம் மம பரம் ஹர்தும் க்ரு’பாம்போ⁴நிதே⁴
ஶ்ரீஶேஷக்ஷிதிப்⁴ரு’ந்நிவாஸ கமலாஶுத்³தா⁴ந்தவக்ஷ:ஸ்த²ல ॥ 147॥
ஸ்வப்ராணோஶ்சண்ட³பத்ரோத்³த³லிதநிஜபதோ³த்³யத்³ரஜோவைப⁴வேந
ஸ்வாக்ஷ்யாஸ்யப்⁴ராட் ஸ்வநாபி⁴ம் ஶ்ரவணமபி நிஜம் ஸ்வம் ச கம் சா²த³யாத்³பி: ⁴ ।
ப்⁴ராஜத்ஸத்த்வைஸ்தமோபா⁴விவரணபடுபி⁴ர்ஜந்யஸக்தை:ஸ்வக்ரு’த்தை:
பி⁴ந்நாக்ஷோ நஸ்வகீ:³ஸ்தை:²ஸ்வஹ்ரு’த³யஶரணம் சாருகு³ர்மா: புநாது ॥ 148॥
ஶ்ரீப்⁴ரு’ந்மாமவ சக்ஷுஷோஶ்ச ஹ்ரு’த³யே விந்யஸ்ய மே ஸர்வதா³
த்வாம் வர்தே விஶயோऽஸ்தி தே யதி³ பரித்யக்தேதரப்ரத்யய: ।
த்வத்காருண்யத்³ரு’கா³பதத்தரலஸத்³தா⁴ரைகபாத்ரம் து மாம்
க்ரு’த்வா தத்ர விலோகயோஜ்ஜ்வலமதே மா மத்⁴வவாச்யாத³ர: ॥ 149॥
ஏஹ்யத்ர மந்யேऽத்³ய ஹரிஷ்யஸே ஹ்ரு’த்³வ்ரு’ஷாத்³ரிநாதே²ந ஹ்ரு’தம் ததா³ஸீத்
ஶப்³தா³தி³மேவம் விஷயம் ஹஸத்³பி⁴ர்நதிர்க்³ரு’ஹீதா மம ஸத்³பி⁴ரஸ்து ॥ 150॥
ஹ்ரு’த்³வோ ஹரிஷ்யத்⁴வ இதீவ மந்யே வ்ரு’ஷாத்³ரிப⁴ர்த்ரைவ ஹ்ரு’தம் புரா தத்
இதி ப்ரக்ரு’ஷ்டாந் விஷயாந் ஹஸத்³பி⁴ர்நதிர்க்³ரு’ஹீதா மம ஸத்³பி⁴ரது ॥ 151॥
ஶுத்யாத்³யவக³த்யாஹதவ்ரு’த்த்யா ஜட³மத்யா-
ऽத்⁴ரு’த்யாऽத்⁴ரு’திமத்யா பரவத்யா ஜநதத்யா ।
ஸத்யா சிது³பேத்யா க்ஷிதிப்⁴ரு’த்யாபரவத்யாததநித்யா
ப்ரீத்யா ப⁴க³வத்யாவிரபூ⁴த்யாஜ்யகுக³த்யா ॥ 152॥
ஶ்ரீப்⁴வீட் குத்⁴ரப்⁴ரு’த³ப்³ருஙுத்³ப⁴வஶிவேட்ச²க்ராதி³லேகே²ட்³யப
ச்சா²ர்ங்க³ச்சி²ந்நரிபுச்சி²தி³த்³த⁴விஶிகா²ச்ச²ந்நச்ச²வித்³விட்சி²ரா: ।
கார்தார்த்²யாந்வஹஸம்ஸ்பு²ரத்ஸத³க⁴த⁴க்சே²ஷக்ஷிதித்⁴ரக்ஷயோ
த³த்³யாத்ஸ்வஸ்த்யத³ரீ த³ரீலஸத³ரீ நீலஸ்ஸநீலஸ்ஸ ந: ॥ 153॥

தவ முக²ருசிமாப்தும் ஸங்க⁴ஶக்த்த்யா ஸமாப்³ஜோ
நக²மிஷத³ஶவர்ஷ்மா பாத³யோஸ்தே பபாத ।
அத² தத³ஸஹமப்³ஜம் சா²த³யத் தம் ஸக³ந்த⁴ம்
ஸ்வயமபி ப³ஹுஸங்க்²யம் தத்ப²லார்த²ம் ததா²பூ⁴த் ॥ 154॥
ஶ்ரயதி யஸ்ய வதூ⁴ர்ஹ்ரு’த³யம் ஸதா³ஸ புருஷோத்தம இத்யநிஶம் ஹரி: ।
ஸ்வபுருஷோத்தமதாமிவ போ³த⁴யந் ஹ்ரு’த³யவாஸிரம:ஸ முதே³ऽஸ்து ந: ॥ 155॥
ஸ்வாம்ஶம் ஸ்வாமிஸரஸ்யபாரகுஸுமே ந்ரூ’ணாம் முதே³ கார்திகே
த்³வாத³ஶ்யாம் ஸிதபக்ஷகே ப்லவமுபாரூட⁴ம் வ்ரு’ஷாத்³ரீஶ்வரம் ।
த்³ரு’ஷ்ட்வா தே³வமுதே³ வியத்ஸரஸி ஸத்ஸூநேம்ऽகத³ம்போ⁴ ஹரி:
ஸுப்ரேம்ணோடு³பமேத்ய நீலரசிதாம் நீல:ஸ ஸங்க்ரீட³தே ॥ 156॥
அக⁴டிதக⁴டநாபடுதா யதி³ தவ ப³ஹுலாக⁴முத்தமாநந்த³ம் ।
ஶ்ரீப்⁴ரு’த் குரு மாம் நித்யம் ஸேவே த்வாம் ப⁴வதி ஹி ஸ்வலாப⁴ஸ்தே ॥ 157॥
த்வந்நாமாநி ஜபந்தம் நித்யம் ரக்ஷஸி கத²ம் ந மாம் ஶ்ரீஶ ।
லௌகிகஶப்³த³பரோऽஹம் கிம் தேऽகி²லஶப்³த³வாச்யதா நோ வா ॥ 158॥
பரம் பத³மயம் ஸ்வஹ்யதோऽப்யபரமேவ வா ஸ்யாந்ந சேத்
பராபரவிதா³ம் வரா வ்ரு’ஷகி³ரீஶ தே ஸூரய: ।
குதோऽந்யதமவஸ்துதாமிஹ சராசரேஷ்வாத்மநாம்
அவேக்ஷ்ய தது³பேக்ஷ்ய தே நிகடதே³ஹலீத்வம் யயு: ॥ 159॥
வைகுண்டா²த்³வ்ரு’ஷஶைல ஏவ பரமோ யஸ்மாத்ததோऽத்ராக³த:
தத்ரத்யை:ஸஹ மோத³ஸே கமலயா பா⁴ந்த்யத்ர தே ஸத்³கு³ணா: ।
த்³யோஸந்மர்த்யபதத்பஶுக்ரிமித்³ரு’ஶாம் க³ம்யோऽத்ர பூர்ணைநஸ:

த்³ரு’க்³யோக்³யோऽஸி மமாபி ஹந்த விமுகா:² பஶ்யந்தி தே ஸ்வாமிதாம் ॥ 160॥
நித்யே தா⁴ம்நி நமாநமக்ஷமபி நோ ஸாக்ஷீ ந லிங்க³ம் க்ஷமம்
நித்யா கீ³ர்ப³ஹுபி: ⁴ பரைரிதரதா² நீதா ஸ்வயம் த³ர்ஶய ।
தந்மே விஶ்வஸிமி ஶ்ருதா:ஸ்வலு க³தாயாதா ப⁴வஸ்தா² ந சேத்
தந்மே த³ர்ஶயஸே ந தத்³வ்ரு’ஷகி³ரி: ஶ்ரேஷ்ட:² பரம் ஶ்ரீநிதே⁴ ॥ 161॥
பூர்வம் த்வம் நிஜதா⁴மநீ துலயிதும் வைகுண்ட²ஶேஷாசலௌ
ரோத:³பாத்ரக³தௌ விதா⁴ய நிதராமூர்த்⁴வோத்³க³தம் லாக⁴வாத்
உத்ஸ்ரு’ஜ்யாதி³மமந்திமம் கு³ருதயாऽத: ⁴ஸ்த²ம் ஶ்ரிதோऽஸ்யாத³ராத்

ஏதத்³ஜ்ஞாபயிதும் ததை²வ ஜக³த: கிம் தௌ நித⁴த்ஸே ஸதா³ ॥ 162॥
லக்ஷ்மீலக்ஷ்ம மஹ: பரம் த³த⁴தி³த³ம் ஹைமம் விதோ³ஷப்ரபை:⁴
ஸத்³ரத்நை:ஸஹிதம் தம:ப்ரதிப⁴டம் தா⁴மாசலாத்மோத்தமம் ।
அத்யர்காநலதீ³ப்ரமக்ஷரபத³ம் விஷ்ணோரிதி ஸ்வச்ச²தீ⁴-
யோகீ³ங்கீ³ர்விஷய:ஸ்வமித்யநுதி³நம் வக்தீவ வீநாம் ரவை: ॥ 163॥
தா⁴ம்ந்யஸ்மிந் ப³ஹுலக்ஷபாபி விலத்³பூ⁴ப்⁴ரு’ந்மஹாராஜதே
ஸ்ரக்³லக்³ரப்⁴ரமராலிதீ⁴த³தநுபா⁴திஶ்யாமஹாராஜ தே ।
ப்ராகாரே ஸ்பு²ரிதைர்விமாநமணிராட்³பா⁴ஸாமஹா ராஜதே
ஜாலைர்த்⁴வாந்தஹரை:க்ரு’தப்ரியலஸத்கோகீமஹா ராஜதே ॥ 164॥
த்யக்தவா ஸ்வார்த²க³ணம் பரார்த²க⁴டக:ஸத்பூருஷ: கீர்தித:
வாத்ஸல்யாதி³ப⁴வத்³கு³ணாதிமஹஸே ஸோட்⁴வாபி து:³க²வ்ரஜம் ।
தோ³ஷாநேவ ஸதா³ கரோऽபி ஸுக²த³ம் புண்யம் ந கிஞ்சித்க்வசித்
தஸ்மாத்ஸத்புருஷம் ப⁴வத்³தி⁴தபரம் லக்ஷ்மீஶ ரக்ஷஸ்வ மாம் ॥ 165॥
கஸ்மைசிந்மஹதே ப்ரஸந்நமநஸா பூ⁴பேந த³த்தம் வரம்
க்³ராமம் தஸ்ய ஸுதாத³யோऽப்யநதி⁴கா தா³ஸாஶ்ச பூ⁴பாவித:³ ।
லோகே பு⁴ஜ்ஜத ஏவ தத்³வத³ஹமப்யஜ்ஞோऽபி தேऽஜ த்வயா
பூர்வாசார்யவஶீக்ரு’தம் தவ பத³ம் போ⁴க்ஷ்யே ஹி தத்³தா³ஸ்யத: ॥ 166॥
ஶ்ரீஶ த்வந்நிகடே புரார்தி²தவதே மாத்³ரு’க்ஸ்வகீயாவலீ-

யுக்தஸ்வஸ்ய ஶட²த்³விபே கருணாயா த்வம் தத்ப²லம் ப்ராதி³ஶ: ।
ப³ஹ்வேகத்வநிரூபணோத்கவசநா ஶ்ரீஸூக்திரஸ்யாதி³மா
ஸித்³தோ⁴த³ர்கமிவைததீ³யமவத³ந்மாம் காஸ்தி சித்தா மம ॥ 167॥
கூரேஶ:ஸ்வபதா³ஶ்ரிதாய ஹி சதுர்க்³ராமாய லப்³தை⁴நஸே
த்வாம் தஸ்மிந் விலஸத்க்ருத⁴ம் ஸமுதி³தக்ஷாந்திம் விதா⁴ய ஸ்வயம் ।
ஸ்வஸ்மை த³த்தமதா³பயத்ப²லமத:ஶ்ரீஶ த்வயார்யோऽபி மே
பூர்ணாகா⁴ய ச தா³பயிஷ்யதி ப²லம் ஸ்வீயம் மமத்வாஶ்ரய: ॥ 168॥
கா கர்மஜ்ஞாநப⁴க்திப்ரபத³நவிரஹாத் பாதகேப்⁴யஶ்ச பீ⁴ர்மே
ஸ்வாங்க்⁴ரௌ ப³த்³தா⁴ஜ்ஜலீநாமபி⁴நயதி ஹரிர்ஜாநுத³க்⁴நம் ப⁴வாப்³தி⁴ம் ।
உத்³தி³ஶ்யைநம் கதா³சித்கத²மபி ச ஸக்ரு’த்குத்ரசிந்மேऽஜ்ஜலி:ஸ்யா-
தா³ர்யோக்தோऽஶக்திபு³த்³தே⁴ரபி⁴மதஸுக²க்ரு’ச்ச²க்தலக்ஷ்யம் பரம் ஹி ॥ 169॥

மந்தோ³ஹந்த ஜநோऽநவத்³யஸுக²தே³ஸங்கல்பமாத்ராத்³வதூ⁴-
புத்ராத்³யைஹிகலோகதா³யிநி ஹரேர்நத்யேகலப்⁴யே ஸ்தி²ரே ।
ஹைமே தா⁴ம்நி நதீ: ⁴ க்ஷரால்பஸுக²தா³லப்⁴யாதி⁴காநர்த²த³-
ஸ்த்ரீஹேமாயதிகாங்க்ஷயாத்ர ப³ஹுதா⁴ நிசத்வமாபத்³யதே ॥ 170॥
உத்பூலுத்ய த்வரயா ஸுஶீலகணோ வைகுண்ட²தோऽமும் ஶ்ரித:
சிஹம் பூ⁴த⁴ரநிம்நதா க்கநு க³தா ஸா தே த்வரா வஶ்யவே ।
தீ³நஸ்யாத்யகி⁴நோऽக³தேர்மம புரோ ந ப்ராது³ராஸீ:குத:
ஶ்ரீப்⁴ரு’ல்லோகுகு³ணஸ்தவாபி கிமபூ⁴த்³தீ⁴மாந்த்³யமஸ்யைநஸா ॥ 171॥
ப⁴க்தயங்க³ம் கிமுத ப்ரபத்திமிலிதோ ஹேத்வந்தரம் வா ப²லம்
ஹேதுர்நாந்யப²லஸ்ய க்ரு’த்ஸ்நமபி நோ கிஞ்சித்த்வயைவாஜ்ஜலிம் ।
த்வத்பாதே³ऽரசயம் கதா²ஞ்சித³வ வா மா வாऽக⁴மக்³நம் து மாம்
குர்வஸ்யாநமதஶ்சிநத்ஸி து கரம் தீ³ந: கரோமீஶ கிம் ॥ 172॥
விலோக்ய மம தே³ஶிகம் வரப⁴வத்பதை³காஶ்ரயம்
அகிஞ்சநமஸத்³க³திம் ப³ஹுலபாபமக்³நாஶயம் ।
த்வத³ங்க்⁴ரிஶரணாக³திம் கத²மபீரயந்தம் ஜட³ம்
ந வீக்ஷ்ய மம து³ஷ்டதாம் ஸ்வக்ரு’தவித்த்வமேவாவ மாம் ॥ 173॥
து:³க²ம் மாம் ஶரணாக³தம் ப⁴ஜதி சேத்க்ரந்தா³மி தத்³த³ர்ஶிந:
தந்ந ஸ்யாத்³யதி³ தே த³யாவிரஹித:ஸ்யாஸ்தத்³ப⁴வேத் தே யதி³ ।
நிர்தோ³ஷோ ந ப⁴வேர்த்³விதா⁴ ஶ்ருதிஶதோத்ஸாத³ஸ்ததா²ந்யஶ்ருதே:
ஸித்⁴யேந்நைவ கிமப்யத: பரமமும் ரக்ஷாகி²லாக⁴வ்ரஜாத் ॥ 174॥
வாசாமகோ³சரமநந்தமநந்யநிஷ்டம்
ஶ்ருத்யாதி³ஸித்³த⁴மநிஶம் கு³ணமண்ட³லம் தே ।
ஆச்சா²த்³யபூர்வமித³மேவ மமாபி சித்ரம்
அஸ்யைகதை³வ ஹி விருத்³த⁴ப⁴யாப⁴யே ஸ்த: ॥ 175॥
காமாதி³தோ³ஷநிவஹ: பரிவர்த⁴தே மே
ஜாநந்நதீ⁴ரபி ஸதா³ ரசயாம்யகா⁴நி ।
து³ஸ்ஸங்க³தௌ ருசிரதோऽநுஶய: கதா³பி
நோதே³தி ஹந்த கத²மீத்³ரு’க³ஹம் தரேயம் ॥ 176॥
ராக³ம் விவர்த⁴ய ப⁴வச்சரணாரவிந்தே³
தோ³ஷேஷு யத்நமநிஶம் விப²லம் குருஷ்வ ।

பா³லாத்³யவத்³யபரிஹாரநயாத³யுக்தம்
மா த³ர்ஶயார்ஜய ஸதா³ ப⁴வதீ³யஸங்க³ம் ॥ 177॥
ஹாதும் நாத² நபோ⁴க³தாம் வ்ரு’ஷத⁴ராவாஸ த்வமாஸீத்³த⁴ந:
சிஹ்நம் சாம்ரு’தத³த்வமாஶ்ரயவிநாபா⁴வாஸஹாऽகா³த் தடித் ।
அஸ்தை²ர்யே விமநாஶ்ச மாத்வமிஹதே வக்ஷஸ்யலோலஸ்தி²தௌ
லக்ஷ்ம்யாம் ஶ்ரீஶ்சபலேதி லோகவசநம் வித்³யுந்மயத்வார்த²கம் ॥ 178॥
காம்ஶ்சித்³ரக்ஷஸி மாம் குதோ ந ப³ஹுநா பாபேந சேத்தத்க்ரு’தம்
மந்த³ம் மாமநிவாரயந் மயி வஸந் த³க்ஷ: கிலாகாரய: ।
கூபாந்தர்நிபதந்தமர்ப⁴கமலம் பஶ்யந்த்யுபேக்ஷாபரா
மாதாऽபாதயதே³வ தத்த்வது³தி³தம் பாபம் நிவர்த்யாவ மாம் ॥ 179॥
அந்த:ஸ்தோ² ஜக³தாம் ஜநிஸ்தி²திலயாந் குர்வந்நியந்தா ஸ்வராட்
து³ஷ்டக்⁴நே ஜநநாதி³பா⁴க் ஸ்வமநஸா ஶ்ரத்யாதி³மாநோऽப்யஹம் ।
ந த்வம் ஸாக்ஷ்யவத:³ ப்ரமாணமஶுப⁴ம் வாசா கிமேவம்வித: ⁴
த்வம் சேந்மாமவ பாதகாத³கபடம் த்வாம் நிஶ்சிநோமீத்³ரு’ஶம் ॥ 180॥
குர்வே து:³க²கராண்யகா⁴நி மநஸா கஸ்மாத³ஹம் வாஸநா-
மோஹாத்³யைரிதி சேத³மூநி கிமு தே வஶ்யாந்யவஶ்யாநி வா ।
ஆத்³யே தைஸ்த்வமகாரய:ஸ்வகரணைர்வஶ்யோ ந த³ண்ட்³யோऽஸ்ம்யஹம்
பித்ராஜ்ஞாரசிதஸ்வமாத்ரு’நித⁴ந: கிம் ஜாமத³க்³ந்யோऽக⁴பா⁴க் ॥ 181॥
அந்த்யே யத்³யலயாநி தாநி ந ஸுக²ம் ஸ்யாத்கஸ்யசித்கிம் த்வயா
ஶ்ரீயந்தே யதி³ ஜாதுசித்கத²மபி ஶ்ரீநாத² கிம் வா த்வயா
த்வத்தஶ்சேத்தத³வாரக: ஶகநவாந்நாகாரயோऽக⁴ம் குத:
மச்சேத்கிஞ்சித³பேக்ஷஸே ந ஹி ப⁴வே: பூர்ணஸ்ததோ ரக்ஷ மாம் ॥ 182॥
நிர்பீ³ஜம் மம ரக்ஷணே நிகி²லசிந்முக்திப்ரஸங்கோ³ யதி³
ஸ்யாந்நௌ கா க்ஷதிரக்ஷரம் தவ பத³ம் வர்தே⁴த ஹீத³ங்க்ஷயாத் ।
லோகோऽயம் ஸகல:ஸுகை²கநிலய:ஸ்யாத்³வா ஜநாயம் விநா
லீலா தே ந க⁴டேத சேத்தவ க்ரு’தே து:³க²ப்ரத³ஸ்த்வம் ப⁴வே: ॥ 183॥
ஸ்வாஜ்ஞாபே⁴த³நிஜஸ்வஹ்ரு’த்யபத³வீசாரஸ்தி²ரம் ப்ராயஶோ
த³ண்டை³ரப்யநிவ்ரு’த்தமேவ நித⁴நாநர்ஹம் ஸ்வகீயம் ப்ரபு:⁴ ।
ஸ்வேச்சா²சாரநிரோத⁴கே த்³ரு’ட⁴தரே தா⁴ம்நி ஸ்வகே பாதய-
த்யேவம்பூ⁴தமமும் ரமாத⁴வ குதோ மா பாதயஸ்யக்ஷரே ॥ 184॥

ஶ்ரீநிவாஸகு³ணாகர:

பா³லம் கர்மபிதாப்யகார்யஶதகம் க்ரு’த்வாப்யதோ³ஷோऽவதி
த்வம் தாதோऽநுபதி: ⁴ ஸ்வராட³ஶரணம் தீ³நம் ஜட³ம் மாமமும் ।
மர்யாதா³மநவப்ரமாணக³தி³தாமுத்ஸ்ரு’ஜ்ய வா பாஸி சேத்
கா தே ஹாநிரநீத்³ரு’ஶேஷு ப⁴வதாத் ஸா ஸர்வவிச்சீ²நிதே⁴ ॥ 185॥
மர்யாதா³மவதீ⁴ர்ய சக்ரமத⁴ரோ விப்ராத்மஜாநக்ஷரம்
தா⁴மாரோப்ய புநர்த்³விஜாய ஸமதா³ஸ்தஸ்மாத்ஸமாநீய தாந் ।
க⁴ண்டாகர்ணமுக²த்³விஷ:ஸமநயோ முக்திம் பராம் ஶ்ரீநிதே⁴
ஸந்த்யந்யாநி நித³ர்ஶநாநி ச ஶதம் மய்யேவ ஸா பால்யதே ॥ 186॥
சேதோவாக்தநுகர்மபி: ⁴ க்ஷரதமை: காலாந்தரே கார்யக்ரு’த்
கல்ப்யம் கர்த்ரு’க³தம் ஸ்வதஸ்த்வகுஶலம் கிஞ்சித்³ க³தம் லாக⁴வாத் ।
வித்³வத்காரகத⁴ர்மதாம் ததி³ஹ தே கோபோ ஹி மத்³கோ³சர:
பாபம் மே த்வத³நுக்³ரஹேऽத்ர பரமே குத்ரைஷ திஷ்டே²த்³த⁴ரே ॥ 187॥
கஸ்மாந்நாவஸி மாம் ஹரே மயி கு³ணோ நாஸ்தீதி சேத் கிம் த்வயா
தோ³ஷே ஸத்யவிதும் யதா² ந நிபுணோ நைவம் கு³ணே ஶிக்ஷிதும் ।
ரக்ஷாரக்ஷணயோர்கு³ணாகு³ணக³தா ஸ்யாத்³த³க்ஷதா தத்³ப⁴வ-

ந்நாத²த்வாய ஸதோ³ஷமஸ்தகு³ணமப்யேதம் ப்ரபோ⁴ ரக்ஷ மாம் ॥ 188॥
வீக்ஷ்ய ஶ்ரீட் ப்ரபு⁴தாம் ப⁴யாத்தவ முதே³ ப்⁴ராந்த்யா நு முக்³த⁴ம் ஜந:
த்வாமாஹாகி²லவேதி³நம் ஸ்வமவதி ஸ்வார்தா²ர்த²மேவ ஸ்வவாந் ।
ஸ்வஸ்ய ஸ்வாநவநே க்ஷதி:ஸ்வமவிதும் ஸ்வம் நைவ த³க்ஷம் த்விதி
த்வம் நோ வேத்ஸ்யத² வேத்ஸி சேத்கத²மமும் ஸ்வாமிந்ந மாம் ரக்ஷஸி ॥ 189॥
நாம்பா³மம்பே³தி தாதேத்யபிதரமபி கிம் வக்ஷ்யஸிஶோऽபி யாச்நாம்
தௌ³த்யம் வா ஸாரதி²த்வம் கி³ரித்⁴ரு’திமவநேருத்³த்⁴ரு’திம் வா வநாந்தே ।
ஸஞ்சாரம் தை³த்யரக்ஷோப³ஹுவித⁴நித⁴நம் தா³வபாநம் த³யாலோ
மத்³ரக்ஷார்த²ம் [கரிஷ்யஸ்யஜித ப³த குதோ முக்³த⁴வத்திஷ்டஸி த்வம்] ॥ 190॥
॥ இதி ஶ்லோகாநிமாந் ஸப்த ஶ்ரீநிவாஸகு³ணாகரே ॥
॥ ஶ்ரீஶைலஸ்தாதயாசார்யோ வ்யாக்²யயா ஸமயோஜயத் ॥
॥ இதி ஶ்ரீநிவாஸகு³ணாகர: ॥
॥ யாவது³பலப்³த: ⁴ ॥

